
Fyrsta barn ársins á ljósmæðravaktinni á Heilbrigðisstofnun
Suðurnesja var stúlka sem fæddist kl. 11:54 á nýársdag, 1. janúar
2024. Foreldrar stúlkunnar eru Kristín Helga G. Arnardóttir og
Ingimundur Aron Guðnason. Stúlkan er fyrsta barn foreldranna.

Ljósmæður sem voru viðstaddar
fæðinguna voru Rut Vestmann og
Katrín Helga Steinþórsdóttir og
lýsa henni sem yndislegri vatns-
fæðingu.
Stúlkan sem fæddist á Heil-

brigiðsstofnun Suðurnesja var
svo sem ekki langt frá því að vera

fyrsta barn ársins á landinu. Það
fæddist á Landspítala kl. 09:12
eða tæpum þremur stundum fyrr.
Þó nokkuð annríki hefur verið

á ljósmæðravaktinni frá því um
jól og nýja árið fer vel af stað, að
sögn ljósmóður sem Víkurfréttir
ræddu við.

Stúlka fædd á nýárs-
dag fyrsta barn ársins

Stoltir foreldrar með litlu stúlkuna sína. Mynd: Katrín Helga Steinþórsdóttir

Vísbending er um að kvikuþrýst-
ingur sé að byggjast upp og þar
með aukast líkur á nýju kviku-
hlaupi og einnig eldgosi. Dregið
hefur úr hraðanum á landrisinu
við Svartsengi. Þetta var staðfest
með GPS gögnum sem voru til
umræðu á samráðsfundi vísinda-
fólks á vegum Veðurstofunnar á
þriðjudagsmorgun.

Það að dragi úr hraða landriss er
vísbending um að kvikuþrýstingur
sé að byggjast upp og þar með
aukast líkur á nýju kvikuhlaupi og
einnig eldgosi. Þetta er sambærileg
breyting á landrisi og fór að sjást í
lok dags 15. desember, en þá hófst
gos um þremur dögum síðar. Erfitt
er þó að fullyrða um hvort að það
munstur endurtaki sig.

Eldgos talið líklegast ámilli
Stóra-Skógfells ogHagafells

4.–7. janúar

„Það er mjög mikilvægt að flýta vinnu við áhættumat þannig að við
getum farið að hefja starfsemi á einn eða annan hátt og það er í raun
hvimleitt að því sé ekki lokið. Við höfum haft lokað í tvo mánuði en
stefnum að því að opna aftur í einhverri mynd í lok vikunnar,“ sagði
Helga Árnadóttir, framkvæmdastjóri Bláa lónsins, eftir fund fyrir-
tækja í ferðaþjónustu í Grindavík með Lilju Alfreðsdóttur, ráðherra
ferðamála, í gær, 3. janúar.

Eigendur ferðaþjónustuaðila og
margra fyrirtækja í Grindavík
lýstu yfir miklum áhyggjum með
stöðu mála en þau hafa langflest
verið með lokað eða mjög skerta
starfsemi undanfarnar vikur vegna
jarðhræringa og eldgoss. Sum hafa
áhyggjur af því að þurfa að færa
starfsemina eða jafnvel loka.
Lilja Alfreðsdóttir, ferðamála-

ráðherra kallaði fyrirtækjaeigendur
til fundar á Sjómannastofunni Vör
þar sem hún vildi heyra beint frá
þeim hvernig staðan væri.
Margir fyrirtækjaeigendur stóðu

upp og lýstu yfir miklum áhyggjum
af stöðu mála. Margar spurningar
og ábendingar komu fram sem
beint var til ráðherra, m.a. hvernig
hægt væri að styðja við fyrirtækin
fjárhagslega en þau hafa nær öll
verið tekjulaus í nærri tvo mánuði.
Var m.a. spurt hvort ekki væri hægt
að nýta reynslu úr heimsfaraldri,
t.d. með tekjufallsstyrkjum. Einnig
hvernig hægt væri að markaðssetja
Grindavík þegar bærinn opnaði
aftur.
„Þetta var mjög góður fundur

og ég fékk að heyra nauðsynlegar
upplýsingar sem við munum nýta
okkur. Það er ekkert launungarmál
að það þarf að vinna betur að

mörgum málum, skilaboð stjórn-
valda þurfa að vera skýr og ég mun
fara með þessar upplýsingar frá
þessum fundi með Grindvíkingum
inn á borð ríkisstjórnarinnar. Það
þarf að ljúka gerð áhættumats
sem skiptir miklu máli en það er
ekkert annað í myndinni en að
reisa Grindavík við að nýju. Þar eru
skapaðar miklar gjaldeyristekjur,
líklega þær mestu í einu sveitar-
félagi á Íslandi miðað við höfða-

fjölda. Við höfum m.a. sett 100
milljónir króna í markaðssetningu
í kjölfar þessa ástands sem hefur
skapast og við horfum bjartsýn
fram á veginn með alla þá miklu
möguleika sem eru í Grindavík og
í ferðaþjónustunni almennt, sem
þessir atburðir hafa vissulega haft
áhrif á.“
Ásrún Kristinsdóttir, forseti

bæjarstjórnar Grindavíkur, sagðist
ánægð með upplýsingarnar sem
komu fram á fundinum en ljóst
væri að það yrði að fara að taka
næstu skref með meiri opnun í
bæinn. „Við erum að setja saman
starfshóp í samvinnu við ferða-
málaráðherra og vonumst til að
málin fari að skýrast á næstu
dögum og vikum.“

Lilja Alfreðsdóttir, ráðherra ferðamála, efndi til fundar í
Grindavík með aðilum í ferðaþjónustu. VF/pket

Mikilvægt aðGrindavík
rísi upp að nýju

n Ferðaþjónustuaðilar í bæjarfélaginu hafamiklar áhyggjur af stöðunni.
n Áríðandi að flýta gerð áhættumats. n Bláa lónið opnar að nýju í lok vikunnar.

Fimmtudagur 4. janúar 2023 // 1. tbl. // 45. árg.



FINNDU OKKUR Á FACEBOOK

DAGLEGAR FERÐIR ALLAVIRKA DAGA

S UÐURN E S - R E Y K J AV Í K

845 0900

FERÐIR Á DAG

ALLTAF PLÁSS
Í BÍLNUM

HREINSUM
RIMLAGARDÍNUR OG
MYRKVUNARGARDÍNUR

NÁNARI UPPLÝSINGAR Á ALLTHREINT.IS

Störf í boði
hjá Reykjanesbæ

Umsóknir í auglýst störf skulu berast rafrænt gegnum vef

Reykjanesbæjar. Þar eru jafnframt nánari upplýsingar um auglýst

störf. Hægt er að notast við QR kóða til að fara beint inn á vefinn

Akurskóli - Kennari, sérkennari, þroskaþjálfi, iðjuþjálfi

eða sérfræðingur

Akurskóli - forstöðumaður frístundaskóla

Heilsuleikskólinn Heiðarsel - Leikskólakennari

Menningar- og þjónustusvið - Starfsmaður á Bókasafn

Viltu starfa hjá Reykjanesbæ? Almenn umsókn

Hefur þú áhuga á að starfa við liðveislu?

Ekki verður sagt að mikill
kraftur hafi verið í atvinnu-
lífinu í Grindavík á öðrum virka
degi á nýju ári, en bæði fer fisk-
vinnsla að venju rólega af stað
eftir áramót því bátarnir eru
nýfarnir á sjó, og aðrar atvinnu-
greinar eru ekki komnar í full
afköst eftir hamfarnirnar í nóv-
ember. Vinna við varnargarða
fyrir utan Grindavík er hafin í
kappi við tímann. Jarðskjálfti
að stærð 4,5 reið yfir á miðviku-
dagsmorgun og ermargt líkt með
hegðun jarðarinnar núna eins og
um daginn þegar eldgos kom upp
við Sundhnúka.

Ólafur Már Guðmundson
er verkstjóri á smíðaverkstæði
Grindarinnar. „Ætli við séum ekki
að starfa á u.þ.b. 50% afköstum í
dag. Það eru nokkrir starfsmenn
ennþá erlendis í fríi svo við hefðum
hvort sem er ekki verið komnir á
fullt. Við hófum starfsemi um
leið og það var leyft en þetta var
frekar erfitt til að byrja með fyrst
við gátum ekki farið um Grinda-
víkurveginn. Einn daginn þurfti ég

að fara fjórar ferðir Nesveginn og
eina ferð á Suðurstrandarveginum,
þetta tafði auðvitað. Við byrjum
klukkan sjö á morgnana en þeir
sem búa lengra frá byrja seinna
en eru þá líka eitthvað lengur
á daginn. Það verður mjög gott
þegar lífið kemst aftur í eðlilegar
skorður,“ sagði Óli Már.

Vélsmiðja Grindavíkur var með
þeim fyrstu sem opnuðu eftir ham-
farirnar og voru félagarnir Bjarki
Simarsson og Sigurbjörn Elvarsson
að sjálfsögðu mættir snemma á
miðvikudagsmorgun og buðu upp
á rjúkandi kaffi. Kjartan Viðarsson,
útgerðarstjóri hjá Vísi var mættur
til að sækja nauðsynjar og sagði að
engin vinnsla væri komin af stað.
„Bátarnir fóru nú bara á sjóinn
í gær [þriðjudag] svo það hefði
hvort sem er engin vinnsla verið
komin í gang. Þetta er búið að vera
flókið, þetta er erfitt á meðan fólkið
býr ekki á staðnum. Það er erfitt
að fá útlendingana til að flytja til
Grindavíkur á meðan lögreglu-
stjórinn mælist gegn því að flutt sé
til Grindavíkur. Ég var með þeim

fyrstu sem flutti heim fyrir jólin,
ég sé ekkert því til fyrirstöðu að
flytja aftur heim. Það hefur aldrei
verið eldgos undir Grindavík og
ég hef engar áhyggjur af því. Ef-
laust kemur eldgos en þá að öllum
líkindum á svipuðum slóðum
og um daginn og nú er bygging
varnargarða hafin svo það er bara
bjart framundan hjá okkur Grind-
víkingum. Ég tel mjög mikilvægt
að Grindvíkingar flytji heim sem
fyrst, þeim mun lengur sem fólk
býr annars staðar, þeim mun meiri
líkur eru á því að þau skjóti rótum
þar, það viljum við ekki að gerist,“
sagði Kjartan.

Að lokum var komið við í
Stakkavík og var reynt að ná tali
af Hermanni Ólafssyni, fram-
kvæmdastjóra en hann mátti
ekkert vera að því að tala við
blaðamann og sat sem fastastur
inn í lyftaranum og mokaði upp
steypu sem hefur verið brotin að
undanförnu en miklar skemmdir
urðu á húsnæði Stakkavíkur í jarð-
hræringunum.

Atvinnulífið í Grindavík fer rólega af stað

Þú finnur allar nýjustu
fréttirnar frá Suðurnesjum á

Vinna er hafin við varnargarða norðan byggðarinnar í Grindavík. Vinnuvélar eru að störfum allan sólarhringinn en verið er að koma
upp tveggja kílómetra löngum varnargarði. Á þessari mynd sem Ingibergur Þór Jónasson tók á miðvikudaginn má sjá byggðina í
Grindavík. Upp af henni má sjá vinnuna við varnargarðana og svo hraunið sem rann í eldgosinu sem hófst 18. desember í fyrra.

Elsku faðir okkar, tengdafaðir, afi og langafi,

JÓN BJÖRGVIN STEFÁNSSON
skósmiður,

lést á Hrafnistu Reykjanesbæ 28. desember.

Útför hans fer fram frá Keflavíkurkirkju fimmtudaginn
11. janúar klukkan 13.

Sigurberg Jónsson Dagbjört Nanna Jónsdóttir
Stefán Jónsson María Sigurðardóttir

Jóhanna Jónsdóttir
Auður Vilhelmsdóttir

barnabörn og barnabarnabörn

VIÐ BYGGJUM UPP SAMFÉLÖG

Óskum eftir bygginga-, tækni-, eða verkfræðingi í eftirlit með framkvæmdum á starfsstöð Verkís í
Reykjanesbæ.

Starfið felur í sér eftirlit með fjölbreyttum framkvæmdaverkefnum s.s. húsbyggingum,
samgöngumannvirkjum og veitum.

Við höfum áhuga á jákvæðum einstaklingum með góða samskipta- og skipulagshæfni sem sýna
metnað, frumkvæði og sjálfstæði í starfi.

Menntunar- og hæfniskröfur

• Byggingafræðingur, tæknifræðingur
eða verkfræðingur

• Gott vald á íslensku og ensku

• Reynsla af eftirliti eða hönnun í mannvirkja-
gerð er kostur

• Frumkvæði og sjálfstæði í vinnubrögðum

Nánari upplýsingar veita:
Áslaug Ósk Alfreðsdóttir, sérfræðingur í mannauðsmálum, aoa@verkis.is
og Guðrún Jóna Jónsdóttir, gjj@verkis.is.

Umsóknarfrestur er til og með 10. janúar 2024

Framkvæmdaeftirlit
á Reykjanesi
Framkvæmdaeftirlit
á Reykjanesi

20-70% AFSLÁTTUR
AF VÖLDUM VÖRUM
50-70% JÓLAVÖRUR 40% LEIKFÖNG OG
SPIL 30% PLASTBOX 25% SMÁRAFTÆKI
(ekki MI og Xiaomi)25% VALINN SNICKERS
VINNUTATNAÐUR 30% TACTICS VERK-
FÆRABOX, TACTIX HANDVERKFÆRI
50% VALIN LJÓS 30-50% VALIN

HARÐPARKET OG FLÍSAR
...OG MARGT ANNAÐ



Brautskráning haustannar og skólaslit Fjölbrautaskóla Suðurnesja
fóru fram miðvikudaginn 20. desember. Veturinn minnti vel á sig
þennan dag og ekki má gleyma að athöfnin fór fram ámeðan eldgos
stóð yfir í nágrenninu. Útskriftarnemendur og fjölskyldur þeirra létu
það ekki á sig fá og fögnuðu áfanganum saman.

Að þessu sinni útskrifuðust 38
nemendur; 33 stúdentar, fimm
úr verknámi og sex úr starfsnámi.
Þess má geta að sumir luku prófi
af fleiri en einni braut. Karlar voru
23 en konur 15. Alls komu 24 úr
Reykjanesbæ, níu úr Suðurnes-
jabæ, þrír úr Grindavík, einn úr
Hafnarfirði og einn úr Reykjavík.
Dagskráin fór fram á sal skólans

og var með hefðbundnu sniði en
athöfninni var einnig streymt.
Kristján Ásmundsson, skóla-
meistari, afhenti prófskírteini
og flutti ávarp og Guðlaug Páls-
dóttir. aðstoðarskólameistari,
flutti yfirlit yfir störf annarinnar.
Matthildur Júlía Matthíasdóttir,
nýstúdent, flutti ávarp fyrir hönd
brautskráðra og Íris Jónsdóttir,
myndlistarkennari, flutti út-
skriftarnemendum kveðjuræðu
starfsfólks. Að venju var flutt tón-
list við athöfnina en þar lék Almar
Örn Gærdbo Arnarson á trompet,
Ívar Snorri Jónsson á píanó og Vil-
hjálmur Páll Thorarensen á bassa.
Viktoria Isolde Nooteboom lék svo

á píánó en þau eru öll núverandi og
fyrrverandi nemendur skólans og
nemendur í Tónlistarskóla Reykja-
nesbæjar.
Við athöfnina voru veittar við-

urkenningar fyrir góðan námsár-
angur og þátttöku í félagslífi og
má sjá nöfn verðlaunahafa á vef
Víkurfrétta. Kristján Ásmundsson,
skólameistari, afhenti 100.000
kr. námsstyrk úr skólasjóði en
hann er veittur þeim nemanda
sem er með hæstu meðaleinkunn
við útskrift og hlaut Kári Snær
Halldórsson styrkinn. Kári hlaut
einnig 30.000 kr. styrk frá Lands-
bankanum fyrir hæstu einkunn á
stúdentsprófi en hann útskrifaðist

af raunvísindabraut með 9,32 í
meðaleinkunn.
Ragnheiður Gunnarsdóttir

afhenti við athöfnina styrki úr
styrktarsjóði Fjölbrautaskóla Suð-
urnesja. Sjóðurinn var stofnaður af
Kaupfélagi Suðurnesja og Gunnari
Sveinssyni, fyrrverandi kaupfélags-
stjóra og fyrsta formanni skóla-
nefndar Fjölbrautaskóla Suður-
nesja. Tilgangur sjóðsins er að efla
og auka veg skólans með því að
styrkja nemendur skólans til náms,
að styðja við starfsemi sem eflir og
styrkir félagsþroska nemenda og að
veita útskriftarnemendum viður-
kenningar fyrir frábæran árangur
í námi og starfi. Þau Ástríður
Auðbjörg Halldórsdóttir, Birgitta
Fanney Bjarnadóttir, Steinunn
Helga Pálsdóttir og Justas August-
inaitis fengu öll 30.000 kr. styrk
fyrir góða frammistöðu í tjáningu
og ræðumennsku.

Kári Snær dúx á haustönn FS

Fjórir nemendur fengu styrk úr Styrktarsjóði FS.

Matthildur Júlíua Matthíasdóttir,
nýstúdent, flutti ræðu útskriftarnema.

Íris Jónsdóttir, myndlistakennari,
flutti kveðuræðu til útskriftarnema.

Yfir sexþúsund vinningar voru
„skafðir“ í Jólalukku Víkurf-
rétta 2023. Þá voru 62 vinningar
dregnir út úr mörg þúsundum
miða sem skilað var í Nettó. Þar
á meðal voru veglegir vinningar
eins og sjónvörp, inneignir í
Nettó, hótelvinningar, raftæki
og fleira.
Á vf.is og í prentútgáfu Vík-

urfrétta milli jóla og nýárs eru
nöfn allra vinningshafa úr út-
dráttunum þremur. Vakin er
athygli á því að sækja þarf suma
vinninga fyrir ákveðinn tíma.

SaraSara
GuðmundsdóttirGuðmundsdóttir
var ánægð meðvar ánægð með
sjónvarpið semsjónvarpið sem

hún vann.hún vann.

Hildur KristjánsdóttirHildur Kristjánsdóttir
„skóf“ flotta„skóf“ flotta
hrærivél fráhrærivél frá

Húsasmiðjunni.Húsasmiðjunni.

Sonja Ósk Sverrisdóttir fékk forlátaSonja Ósk Sverrisdóttir fékk forláta
borvélasett frá Húsasmiðjunni semborvélasett frá Húsasmiðjunni sem
Gísli Jóhannsson, verslunarstjóri,Gísli Jóhannsson, verslunarstjóri,

afhenti henni, klæddur jólajakkafötum.afhenti henni, klæddur jólajakkafötum.

Brosandi vinn-
ingshafar í
Jólalukku VF

Kári Snær
Halldórsson, dúx FS
á haustönn 2023.

Að þessu sinni útskrifuðust 38 nemendur; 33 stúdentar,
fimm úr verknámi og sex úr starfsnámi

Elskulegur faðir okkar, tengdafaðir, afi og langafi,

GUÐMUNDUR JÓNSSON
Kirkjuteigi 1, Keflavík,

lést á Heilbrigðisstofnun Suðurnesja þriðjudaginn 26. desember.

Útför fer fram frá Keflavíkurkirkju mánudaginn 8. janúar klukkan 13.

Þorvarður Guðmundsson Ingunn Pedersen
Unnur Guðmundsdóttir Ásgeir Þórðarson
Gunnar Guðmundsson Tinna Magnúsdóttir

Fríða Ragna Ingvarsdóttir
barnabörn og fjölskyldur.

hsveitur.is

Óskum viðskiptavinum
og landsmönnum öllum
farsældar á nýju ári

Við munum áfram kappkosta
að færa þér þægindin heim

HS VEITUR

Ljósmynd Guðmundur Helgi Albertsson

Rétturinn
Ljúffengur
heimilismatur
í hádeginu

Opið:

11-13:30
alla virka daga

Bílaviðgerðir

Smurþjónusta

Varahlutir

Brekkustíg 38 - 260 Njarðvík

sími 421 7979
www.bilarogpartar.is

Heyrn // Hlíðasmára 19 // Kópavogur // heyrn@heyrn.is //

HEYRNARTÆKI // HEYRNARGREINING // RÁÐGJÖF

Heyrðu umskiptin,
fáðu heyrnartæki
til reynslu

HEYRN.ISvf is

Þú finnur allar
nýjustu fréttirnar
frá Suðurnesjum á

ORÐALEIT Finndu tuttuguvel falin orð

Gangi þérv
el!

Þú finnur allt það nýjasta í

sjónvarpi frá Suðurnesjum á vf.is

Lumar þú á ábendingu um áhugavert
efni í Suðurnesjamagasín?
Sendu okkur línu á vf@vf.is

Landanir á Suðurnesjumárið 2023
Þar sem nýtt ár er komið þýðir
það að framundan er vetrarver-
tíðin 2024 – og miðað við hversu
góður desembermánuður var þá
má búast við ansi góðri vertíð.

Árið 2023 var heilt yfir nokkuð
gott fyrir landanir á Suðurnesjum,
fyrir utan þessi miklu áföll sem
komu fyrir Grindavík og sér ekki
fyrir endann á.
Í þessum pistli ætla ég að fara

yfir þessi þrjú bæjarfélög á Suð-
urnesjum og hvað kom á land í
þessum bæjum.
Byrjum í Grindavík. Þar voru

landanir 1.320 og bátarnir sem
lönduðu í Grindavík voru alls 92.
Sumir bátanna þar lönduðu aðeins
í eitt skipti. Samtals kom á land í
Grindavík alls 32.226.000 tonn
(rúm 32 þúsund tonn). Kemur
kannski ekki á óvart að aflahæsti
báturinn í Grindavík var frysti-
togarinn Tómas Þorvaldsson GK
sem landaði þar 3.900 tonnum,
næstur á eftir honum var Sturla
GKmeð 3.573 tonn, Sighvatur GK
og Vörður ÞH báðir með um 2.740
tonn og Hrafn Sveinbjarnarson
GKmeð 2.708 tonn.

Aflalægstu bátarnir í Grindavík
árið 2023 voru; Dolly RE 104 með
140 kíló, Una KE 22 með 354 kíló
og Spói RE 3 með 394 kíló, allir
eftir eina veiðiferð.
Í Keflavík/Njarðvík voru alls

28 bátar sem lönduðu afla og
þar komu á land alls 3.297 tonn.
Langmestur hluti af þessum afla
var eftir netabátana sem Hólm-
grímur á og gerir út og síðan Er-
ling KE. Mestum afla í þessum
höfnum landaði Erling KE, um
900 tonnum, þar á eftir kom tog-
arinn Sóley Sigurjóns GKmeð um
550 tonna afla, Friðrik Sigurðsson

ÁR með um 500 tonna afla og
Maron GK með um 400 tonna
afla. Nokkrir bátar lönduðu eina
löndun og Hólmsteinn GK var
með minnsta aflann, eða 71 kíló
í einni löndun, Stakasteinn GK
kom þar rétt á eftir með 93 kíló í
einni löndun.
Sandgerði var ein af stærstu

löndunarhöfnum Íslands árið
2023 en þar voru landanir alls
2.465 og bátarnir sem lönduðu
þar voru alls 122. Samtals komu
á land í Sandgerði árið 2023
10.363.000 tonn (rúm 10 þúsund
tonn). Í Sandgerði var Sigurfari
GK aflahæstur með um 1.500
tonna afla, Siggi Bjarna GK var
með um 1.350 tonn, Benni Sæm
GK um 1.300 tonn og Margrét GK
með um 1.200 tonn en Margrét
GK er á línu og réri til að mynda
frá því í ágúst 2023 og alveg til
áramóta, allan tímann frá Sand-
gerði og gekk mjög vel að veiða.

Yfir strandveiðitímabilið voru
mjög margir bátar sem réru frá
Sandgerði og var Sandgerði næst-
stærsta verstöðin yfir strandveiði-
tímabilið 2023, einungir Patreks-
fjörður var stærri. Sá bátur sem
minnstum afla landaði í Sand-
gerði var Pontus HF sem kom
með 303 kíló, Hraunsvík GK
landaði 402 kílóum og Bergdís
HF kom með 452 kíló.
Eins og undanfarin ár var ekki

einu grammi af uppsjávarfiski
(síld, kolmuna og loðnu) landað
á Suðurnesjunum en nokkrum
tonnum af makríl sem færabátar
veiddu var landað í Keflavík í
ágúst og fór mestur sá afli í beitu
fyrir línubátanna á svæðinu.

AFLAFRÉTTIR

Gísli Reynisson

gisli@aflafrettir.is

JólahúsReykjanesbæjar2023aðBorgarvegi 20
Menningar- og þjónusturáð Reykjanesbæjar fékk það skemmtilega verkefni að útnefna jólahús Reykja-
nesbæjar árið 2023 úr tilnefningum sem bárust frá íbúum. Á vef Reykjanesbæjar kemur fram að ráðið
vill hrósa íbúum fyrir augljósan metnað þegar kemur að jólaskreytingum og þakkar þeim sem sendu
inn tilnefningar en þær voru fjölmargar og átti ráðið fullt í fangi með að keyra um bæinn og taka út stór-
glæsileg jólahús.

Keppnin var ansi hörð og mörg hús sem komu til
greina en að þessu sinni er það Borgarvegur 20 sem
hlýtur nafnbótina jólahús Reykjanesbæjar 2023. Eig-
endur hússins eru þau Harpa Guðmundsdóttir og
Einar Guðmundsson. Jólahúsið að Borgarvegi hefur
verið einstaklega fallega skreytt til margra ára og var
ráðið sammála um að húsið kallaði svo sannarlega
fram „VÁ faktorinn“ hjá þeim sem það sæju.
Það var Þórdís Ósk Helgadóttir, sviðsstjóri menn-

ingar- og þjónustusviðs, sem færði eigendum jóla-
hússins viðurkenningu frá Húsasmiðjunni og Reykja-
nesbæ í Aðventugarðinum á Þorláksmessukvöld.
Á vef bæjarins segir að íbúar í Reykjanesbæ eru

margir hverjir sannkölluð jólabörn og leggja mikinn
metnað í jólaskreytingar. „Það er einstaklega gaman
að taka rúnt um bæinn og skoða þessar fallegu skreyt-
ingar. Þar sem bærinn okkar stækkar stöðugt geta
glæsilegar jólaskreytingar leynst víða og því þótti til-
valið að smella í laufléttan jólaleik þar sem íbúar gátu

komið með tillögur að jólahúsi Reykjanesbæjar. Allt
var þetta fyrst og fremst hugsað til skemmtunar og
til að vekja athygli á því sem vel er gert hjá íbúum
Reykjanesbæjar en Húsasmiðjan styður við bakið á
uppátækinu með gjafabréfi til eigenda jólahússins,“
segir í færslu bæjarins.

Bæjarstjórn Suðurnesjabæjar hefur samþykkt að álagningahlut-
fall útsvars fyrir árið 2024 hækki um 0,23% og verði 14,97%. Engin
breyting verður á heildarskattbyrði íbúa þar sem tekjuskattshlutfall
einstaklinga lækkar á móti.

Samkvæmt fyrirliggjandi sam-
komulagi milli ríkis og sveitar-
félaga frá 15.desember 2023,
varðandi fjármögnun þjónustu við
fatlað fólk og hækkun útsvarsá-
lagningar, var eftirfarandi tillaga
lögð fram og samþykkt samhljóða:
„Með vísan til ákvæða varð-

andi breytingu á fjármögnun á
þjónustu við fatlað fólk í fyrir-

liggjandi samkomulagi milli ríkis
og sveitarfélaga, dags. 15.12.2023,
sem byggir á breytingu á lögum
um tekjustofna sveitarfélaga sem
samþykkt var á Alþingi 15.12.2023,
samþykkir bæjarstjórn Suðurnesja-
bæjar að álagningahlutfall útsvars
fyrir árið 2024 hækki um 0,23% og
verði 14,97%.

Vert er að taka fram að gagn-
vart íbúum verður engin breyting
á heildarskattbyrði þar sem tekju-
skattshlutfall einstaklinga lækkar
á móti.“
Bæjarstjórnir Reykjanesbæjar,

Grindavíkur og Sveitarfélagsins
Voga hafa einnig samþykkt að út-
svar verði 14,97% á árinu 2024.
Eins og í Suðurnesjabæ er vísað til
ákvæða varðandi breytingu á fjár-
mögnun á þjónustu við fatlað fólk
í fyrirliggjandi samkomulagi milli
ríkis og sveitarfélaga.

Engin breyting á heildarskattbyrði íbúa

Komdu huganum

á hreyfingu!

Endurmenntun Háskóla Íslands er í fararbroddi í
endur- og símenntun á Íslandi. Skoðaðu fjölbreytt
úrval námskeiða og lærðu eitthvað nýtt á nýju ári.

Landnámabók
þrjár dagsetningar, tvö í
staðnámi og eitt í fjarnámi

Skoðaðu fjölbreytt úrval námskeiða á endurmenntun.is

Íslensk myndlist
í 150 ár
málverk, skúlptúr, gjörn-
ingar og umhverfislist

Stjörnufræði og
stjörnuskoðun
með hverri skráningu
fylgir ókeypis sæti fyrir eitt
ungmenni, 12–18 ára

Jarðfræði Íslands
opið námskeið
í leiðsögunámi

Lífríki Íslands
opið námskeið
í leiðsögunámi



HHH

Fjölga nýjum hjúkrunar-
rýmumúr60 í 80

Drög að viðauka við samning milli heilbrigðis-
ráðuneytis og Reykjanesbæjar um byggingu
hjúkrunarheimilis á Nesvöllum í Reykjanesbæ
voru lögð fram á fundi bæjarráðs Reykjanes-
bæjar í ársbyrjun. Viðaukinn felur meðal
annars í sér fjölgun hjúkrunarrýma úr 60 í 80.

HHH

Aukin umsvif á alþjóðaflug-
vellinum í Suðurnesjabæ

„Eftir samdráttar-
tíma frá falli WOW
Air 2019 og síðan
h e i m s f a r a l d u r
Covid-19 sem hófst í
ársbyrjun 2020, sem
olli samdrætti í atvinnustarfsemi og miklu
atvinnuleysi á svæðinu þá hefur á örstuttum
tíma orðið alger viðsnúningur. Eftir að öll höft
voru aflögð og alþjóðaflug fór aftur á flug, hafa
umsvif á alþjóðaflugvellinum í Suðurnesjabæ
aukist mjög mikið með jákvæðum áhrifum á
ýmsa afleidda atvinnustarfsemi og m.a. leitt
til fjölgunar starfa. Gert er ráð fyrir að mikil
aukning verði á umsvifum á og við flugvöllinn
í nánustu framtíð, en nú standa yfir miklar
framkvæmdir við stækkun Flugstöðvar Leifs
Eiríkssonar til að mæta þeim auknu umsvifum
sem fyrirsjáanlegt er að verði,“ sagði Magnús
Stefánsson, bæjarstjóri í Suðurnesjabæ, í
áramótapistli.

HHH

Þriðji hver íbúi af
erlendumuppruna

Hlutfall íbúa af erlendum uppruna í Reykja-
nesbæ hefur hækkað og er nú orðið 29%.
Kjartan Már Kjartansson, bæjarstjóri, kom inn
á mikla íbúafjölgun í bæjarfélaginu á síðustu
átta árum í nýársræðu sinni en hún nemur
46%. Því fylgi miklar áskoranir og heimamenn
þurfi einnig að aðlagast að nýjum íbúum og
þeirra siðum, annars sé hætta á menningar-
legum átökum og samfélagið skiptist í hópa
og fylkingar.

HHH

Sigga Palla er Suðurnesja-
maður ársins 2022

„Ég á bara ekki til orð.
Vá, hvað ég er glöð,“
sagði Sigríður Pálína
Arnardóttir, lyfja-
fræðingur og eigandi
Reykjanesapóteks,
sem Víkurfréttir hafa valið Suðurnesjamann
ársins 2022. Víkurfréttir hafa í rúma þrjá ára-
tugi staðið fyrir vali á Suðurnesjamanni ársins.
Fyrstur til að hljóta nafnbótina var útgerðar-
maðurinn Dagbjartur Einarsson úr Grindavík
en hann var Suðurnesjamaður ársins 1990.
Sigríður Pálína, eða Sigga Palla, hefur rekið
Reykjanesapótek frá árinu 2017 og getið sér
gott orð á meðal Suðurnesjafólks fyrir ein-
staka þjónustulund.

HHH

60milljónir í snjóinn
Óvenju mikið fannfergi hefur sett strik í
reikning Reykjanesbæjar að undanförnu en
ætla má að kostnaður við snjómokstur og

-losun í bænum hafi verið um 60 milljónir
króna frá miðjum desember 2023 og fram í
miðjan janúar 2023. Um var að ræða mestu
snjóþyngsli á Suðurnesjum í um fimmtán ár.

HHH

Hrun á innviðum á Suður-
nesjum í rafmagnsleysi

Ljóst er að tjón vegna
rafmagnsleysisins
sem varð á Suður-
nesjum um miðjan
janúar er verulegt.
Þegar rafmagn fór
af Suðurnesjum í febrúar 2015 var kostnaður
vegna þess metinn á annað hundrað milljónir
króna. Líklega er það vanmat og Landsnet
telur töluna í lægri kantinum hvað tjón varðar.
Kostnaður vegna raforkurofs getur hlaupið á
hundruðum milljóna en Suðurnesjalína II
myndi draga verulega úr áhættunni, að því er
fram kom á aðalfundi Sambands sveitarfélaga
á Suðurnesjum síðasta haust þar sem rætt var
um orkuöryggi á Suðurnesjum og mikilvægi
Suðurnesjalínu II. Rafmagnsleysið 2015 varði
í um tvær klukkustundir en á mánudag var
straumlaust í um tvær og hálfa klukkustund.
Íbúar á Suðurnesjum hafa lýst yfir óánægju
sinni á samfélagsmiðlummeð ástandið á inn-
viðum og Suðurnesjalína 2 verið til umræðu.
Það var ekki bara að rafmagn og hiti færi af
Suðurnesjum. Netsamband hrundi einnig og
sömu sögu er að setja af farsímakerfum.

HHH

Suðurnesja Svakasýn gefur
bæjarbúumá baukinn

Margir kunnir bæjar-
búar Reykjanesbæjar
fá á baukinn og
tekið er á mörgum
má l e f n um sem
brunnið hafa heitt

í samfélaginu á undanförnum árum í nýrri
revíu Leikfélags Keflavíkur sem ber heitið
Suðurnesja Svakasýn. Miðað við undirtektir á
frumsýningu síðasta föstudagskvöld er ekki
ólíklegt að bæjarbúar muni leggja leið sína í
Frumleikhúsið á næstunni. Hérmá sjá leikara-
hópinn og forsvarsfólk félagsins með Eyvindi
Karlssyni, leikstjóra í „sviðsmynd“ Hilmars
Braga sem er einn af þeim sem fá á baukinn
í revíunni.

HHH

Settir verði upp gámar á fjöl-
förnum stöðumþegar sorp-

hirða fer úr skorðum
„Starfsfólk í Kölku sem sinnir símsvörun er
að bugast undan dónaskap og djöflagangi
vegna þessa ástands. Það er þó líka heil-
mikið um jákvæð samskipti, t.d. við íbúa
sem koma með yfirfallið sitt í Helguvík eða á
móttökustöðvar í Grindavík og Vogum. Stór
hluti íbúanna á svæðinu sér ekkert athuga-
vert við að sorphirða gangi úr skorðum við
aðstæður eins og nú eru. Við sem sinnum
samskipunum við verktakann getum ekki
séð hvað við hefðum getað gengið lengra í
því að þrýsta á um úrbætur,“ segir Steinþór
Þórðarson, framkvæmdastjóri Kölku í svari til
bæjaryfirvalda í Reykjanesbæ en sorphirða á
Suðurnesjum var mikið í umræðunni á fyrstu
vikum ársins 2023.

HHH

Hagkvæmasta landeldis-
stöð í heimi á Reykjanesi

„Við ætlum að byggja hagkvæmustu landeldis-
stöð í heimi, búa til framúrskarandi afurð og
skapa frábæran vinnustað,“ sagði Jón Kjartan
Jónsson, framkvæmdastjóri Samherja fisk-
eldis, en fyrirætlanir fyrirtækisins voru kynntar
á fundi á Marriott hótelinu í Reykjanesbæ í lok
febrúar. Greint var frá þeim í Víkurfréttum 1.
mars.
Gert er ráð fyrir að um 100 starfsmenn vinni
fjölbreytt störf við landeldið í eldisgarðinum á
Reykjanesi. Heildarkostnaður verður um sextíu
milljarðar króna. Undirbúningur hefur staðið
yfir í þrjú ár. Stefnt er að því að ljúka fulln-
aðarhönnun á árinu og fyrsta skóflustunga
verði í haust. Framkvæmdir munu hefjast í
beinu framhaldi og er áætlað að byggja eldis-
garðinn í þremur áföngum og framkvæmdum
verði lokið árið 2032. Húsnæði Eldisgarðsins
verður á ströndinni nálægt Reykjanesvirkjun.

HHH

Álversbyggingu breytt
í grænan iðngarð

Nýverið var gengið
frá kaupum Reykja-
nesklasans ehf. á
byggingumNorðuráls
í Helguvík. Húsnæðið
sem er um 25 þúsund

fermetrar að grunnfleti hefur staðið autt um
árabil. Ætlunin er að húsnæðið verði um 35
þúsund fermetrar þegar umbreytingu þess er
lokið. Reykjanesklasinn fyrirhugar að koma þar
upp „Græna iðngarðinum“ sem hýst getur inn-
lend og erlend fyrirtæki sem þurfa rými fyrir
sprotastarf, rannsóknar- og tilraunastarfsemi,
þróun, framleiðslu og samsetningu á vörum
eða aðstöðu fyrir fiskeldi og ræktun, svo eitt-
hvað sé nefnt. Stofnendur Reykjanesklasans
eru Keflvíkingurinn Kjartan Eiríksson og Þór
Sigfússon, sagði í frétt í Víkurfréttum í mars.

HHH

Holtaskóla lokað og kennslu
dreift umReykjanesbæ

Tekin var ákvörðu á
dögunum um að loka
Holtaskóla vegna
loftgæða og bygg-
ingarframkvæmda.
Kennsla í 1.–3. bekk
er í íþróttahúsi Keflavíkur og kálfum við Holta-
skóla. Í Hljómahöll og Tónlistarskóla Reykja-
nesbæjar eru 4.–7. bekkur. Þá er skólastarf í
8.–10. bekk í Keili á Ásbrú. Byggingarnefnd
vegna rakaskemmda í stofnunum Reykja-
nesbæjar fundar stíft um þessar mundir en
bregðast þarf við myglu og rakaskemmdum
í nokkrum skólastofnunum í bæjarfélaginu,
sagði í frétt ummiðjan mars.

HHH

Leikskólinn fylltist
af snjó í óveðri

A lmannava rna r-
ástand skapaðist
í Suðurnes jabæ
í snjóþyngslum í
desember. Suður-
nesjabær var ein-

angraður í fjóra sólarhringa. Þetta er meðal

þess sem fram kemur í ítarlegri samantekt
sem Almannavarnir Suðurnesja utan Grinda-
víkur hafa unnið. Ein af birtingamyndum snjó-
þyngslana í Suðurnesjabæ eru aðstæður sem
sköpuðust við leikskóla sem er í byggingu við
Byggðaveg í Sandgerði. „Leikskólinn fylltist
af snjó,“ segir Bragi Guðmundsson, húsa-
smíðameistari, sem byggir leikskólann. „Það
eru stórir gluggar að norðan- og austanverðu
og við settum mótaflekana aftur fyrir þá til
að verjast áhlaupinu. Þá kom bara snjórinn
af heiðinni og fyllti að húsinu. Það myndaðist
fimmmetra hár skafl og snjórinn fór yfir þakið
og sogaðist inn í húsið að framanverðu. Það
fylltist það mikið að snjórinn náði upp undir
loftaplötu,“ sagði í frétt af ástandinu í mars.

HHH

Mikið eignatjón í eldsvoða

Sextán slökkviliðs-
menn börðust við
eld í einbýlishúsi í
Garði á föstudaginn
langa. Tilkynning
barst til Neyðar-
línunnar kl. 16:37
þar sem tilkynnt var um mikinn svartan reyk
frá íbúðarhúsi við Valbraut í Garði. Það voru
nágrannar sem tilkynntu um eldinn. Bílar frá
Brunavörnum Suðurnesja og lögreglunni á
Suðurnesjum voru þegar send á staðinn.
Þegar slökkvilið kom á staðinn var mikill hiti
í húsinu. Jón Guðlaugsson, slökkviliðsstjóri
Brunavarna Suðurnesja, sagði í samtali við
Víkurfréttir að ljóst væri að þarna hafi eldur
náð að loga lengi áður en hans varð vart.

HHH

Sameinast um keppnisvöll
í Reykjanesbæ

Stjórnir Knattspyrnudeilda UMFN og Kefla-
víkur hafa tekið vel í erindi starfshóps um
uppbyggingu íþróttamannvirkja og svæða í
Reykjanesbæ sem gerir ráð fyrir sameigin-
legum keppnisvelli félaganna. Viðræður milli
félaganna og starfshópsins um uppbygg-
inguna eru hafnar. Þá hefur starfshópnum
borist yfirlýsing frá báðum deildum þar sem
þær styðja tillögu starfshóps um sameigin-
legan keppnisvöll. Þetta kemur fram í skýrslu
starfshópsins sem kynnt var fyrir bæjarstjórn
Reykjanesbæjar og greint var frá í Víkur-
fréttum síðla aprílmánaðar.

HHH

Einnmaður lést í
eldsvoða í skipi

Einn maður lést
þegar eldur kom upp
í fiskiskipinu Gríms-
nesi GK í Njarðvíkur-
höfn í apríl. Sjö voru
um borð í skipinu

þegar eldurinn kom upp en fjórir komust strax
af sjálfsdáðum frá borði. Tveir voru fluttir á
Heilbrigðisstofnun
Suðurnesja, HSS. Endurlífgunartilraunir á þeim
þriðja á vettvangi báru ekki árangur. Hann var
einnig fluttur á HSS þar sem hann var úrskurð-
aður látinn. Hinn látni er pólskur karlmaður á
fimmtugsaldri. Hann lætur eftir sig eiginkonu
og börn í Póllandi. Einn var svo fluttur frá Heil-
brigðisstofnun Suðurnesja á Landspítalann.
Ástand hans var alvarlegt við komuna á Land-
spítala og honum er haldið sofandi.

HHH

Eitt eldsneytisskip ámánuði
fyrir Keflavíkurflugvöll

Yfir sumarmánuðina eru skipakomur elds-
neytisflutningaskipa til Helguvíkurhafnar
tíðari en aðra mánuði ársins. Í júnímánuði
var skipið Al Adailiah frá Kúveit með fullfermi
af flugvélaeldsneyti í Helguvík. Skipið er 183
metrar að lengd, rúmir 32 að breidd og ristir
átta metra. Það getur flutt ríflega 48.500 tonn.

HHH

Skipafloti Landhelgis-
gæslunnarverður
í Njarðvíkurhöfn

Viljayfirlýsing um uppbyggingu á framtíðarað-
stöðu fyrir skipaflota Landhelgisgæslunnar í
Njarðvíkurhöfn var undirrituð af dómsmála-
ráðherra, fulltrúa Landhelgisgæslunnar og
Reykjaneshafnar á Marriott hótelinu í Reykja-
nesbæ í lok maí. Jón Gunnarsson, þáverandi
dómsmálaráðherra, sagði að um sé að ræða
framtíðarlausn fyrir skipaflota gæslunnar og
að eftir um það bil tvö til þrjú ár verði skipaút-
gerð Landhelgisgæslunnar alfarið flutt í Njarð-
víkurhöfn en gæslan fagnar aldarafmæli í júní
2026. Mikill áhugi er hjá bæjaryfirvöldum
í Reykjanesbæ að gera Reykjaneshöfn að
heimahöfn Landhelgisgæsluskipa. Aðstaðan
er hentug að mörgu leyti; einungis 6-7 mín-
útna aksturfjarlægð frá aðstöðu Landhelgis-
gæslu Íslands á Keflavíkurflugvelli og gott
samgöngunet við höfuðborgarsvæðið.

HHHÁr hamfara og eldsumbrotaHHH

Árið 2023 fer í sögubækurnar sem ár hamfara og eldsumbrota á Reykjanesskaga. Tvö eldgos urðu á árinu. Það hefur ekki gerst á Íslandi síðan
1981, þegar tvö gos urðu í Kröflueldum. Annað gosið á árinu varð við Litla-Hrút og hófst 10. júlí. Það stóð til 5. ágúst. Hitt gosið varð á næstum
fjögurra kílómetra langri sprungu við Sundhnúkagígaröðina, norðan Grindavíkur, og hófst að kvöldi 18. desember. Það hófst með miklum
krafti og var langöflugasta gosbyrjun af þeim fjórum eldgosum sem orðið hafa á Reykjanesskaganum síðan 2021. Jafn kröftuglega og það
hófst, var gosið yfirstaðið um 50 klukkustundum síðar. Atburðarásinni er ekki lokið, því landris hófst strax eftir gos og þegar þetta er skrifað á
öðrum degi ársins 2024 er búist við eldgosi sem getur hafist fyrirvaralaust með upptök á svipuðum slóðum og gosið sem hófst 18. desember.
Í þessari opnu er farið yfir helstu fréttir ársins 2023 á Suðurnesjum. Það verður að viðurkennast að flestar falla þær þó í skugga þeirra atburða
sem orðið hafa í náttúrunni í og við Grindavík á síðustu vikum nýliðins árs.

ANNO 2023

HHH

100 ára Gunnar
umvafinn ást

Gunnar Jónsson fagnaði 100 ára afmæli í
byrjun maí. Í frétt á forsíðu Víkurfrétta í maí
sagði að hann er einn sex núlifandi Suður-
nesjamanna sem eru 100 ára eða eldri og það
má fullyrða hér að sú staða hafi ekki komið
upp áður hér suður með sjó. Breytingar urðu
á þeim hópi á árinu en um áramót voru hópur
100 ára og eldri kominn í fjóra einstaklinga.
Á myndinni að ofan er Gunnar með dætrum
sínum í afmælisfagnaðinum sem fram fór á
Nesvöllum. Ámyndinni eru f.v.: Kolbrún Jenný,
Sigríður, Hulda Sigurbjörg, Gunnar, Jóhanna
Helga og Lovísa Steinunn.

HHH

Mikiðmagn fíkniefna
í skútu í Sandgerði

Mikið magn fíkni-
efna fannst um borð
í skútu undan suður-
strönd Íslands undir
lok júní. Komið hefur
fram að það hafi

verið tugir kílóa af hassi. Tveir voru handteknir
um borð í skútunni og sá þriðji í landi.

HHH

Landsnet og Sveitarfélagið
Vogar semja

Sveitarfélagið Vogar og Landsnet hafa komist
að samkomulagi um lagningu á Suðurnes-
jalínu 2 sem loftlínu og að samhliða verði unnið
að undirbúningi þess að leggja Suðurnesjalínu
1 í jörðu. Þegar Suðurnesjalína 2 verður komin í
rekstur verður ráðist í fyrsta áfanga þess verk-
efnis sem felur í sér að Suðurnesjalína 1 verði
lögð í jörðu á um fimm kílómetra kafla á milli
Grindavíkurvegar og Vogaafleggjara. Streng-
framkvæmdin er jafnframt fyrsti áfanginn í
að styrkja tengingu Sveitarfélagsins Voga
vegna mögulegrar tenginga stærri notenda
við flutningskerfið í sveitarfélaginu.

HHH

Eldur og eimyrja
Eldgosið við Litla-Hrút var í sviðsljósinu í júlí,
enda einstakt sjónarspil sem hófst á Reykja-
nesskaganum þann 10. júlí. Náttúruöflin láta
krafta sína berlega í ljós og hafa slökkviliðs-
menn unnið hörðum höndum við að slökkva
gróðurelda við gosstöðvarnar – einhverja þá
mestu í manna minnum. Ljósmynd/Jón Þor-
kell Jónasson

HHH

Fjögurþúsund
í Suðurnesjabæ

Suðurnesjabær er ört
vaxandi sveitarfélag
og íbúum fjölgar jafnt
og þétt. Samkvæmt
upplýsingum Þjóð-
skrár er íbúafjöldi
í Suðurnesjabæ kominn yfir 4.000, nánar
tiltekið alls 4.005 um mánaðamót ágúst og

september. Þegar Suðurnesjabær varð til við
sameiningu Sandgerðisbæjar og Sveitar-
félagsins Garðs fyrir fimm árum var íbúa-
fjöldinn um 3.400. Íbúum hefur því fjölgað
um 600manns á þessum árum, eða um 17,5%.

HHH

Nýeinkarekin heilsugæsla
opnarvið Aðaltorg

„Við erum nýtt blóð
í heilsugæsluþjón-
ustu á Suðurnesjum
og horfum á opnun
nýrrar einkarekinnar
heilsugæslu sem
langtímaverkefni á svæði sem er í miklum
vexti og uppgangi,“ segja þeir Gunnar Örn
Jóhannsson, framkvæmdastjóri, og Þórarinn
Ingólfsson, yfirlæknir Heilsugæslunnar Höfða
Suðurnesjum, sem opnaði 11. september.

HHH

Sextugur Klemenz hljóp
tuttugu ferðir upp Þorbjörn
Klemenz Sæmundsson, sem varð sextugur 4.
september, stóð við stóru orðin og fór tuttugu
ferðir á hið þekkta grindvíska fell Þorbjörn.
Hver ferð upp og niður er þrír kílómetrar og
tuttugu ferðir því 60 kílómetrar.

HHH

Merki um landris
á Reykjanesskaga

Merki um landris er farið að sjást á Reykjanes-
skaga eftir að eldgosinu við Litla-Hrút lauk í
byrjun ágúst. Sérfræðingar á Veðurstofunni
segja að þeim sýnist á GPS-mælum að land-
risið sé á svipuðum slóðum og fyrir síðasta
gos í sumar. Þó er aflögun ennþá of lítill til að
hún sjáist á gervitunglamyndum. Þetta kemur
fram í tilkynningu frá Veðurstofu Íslands seint
í september.

HHH

Reykjanesbær tekurvel í
sameiningaráhugaVoga

Sveitarfélagið Vogar
segist hafa fengið
mjög jákvæð við-
brögð frá Reykja-
nesbæ varðand i
hugsanlega sam-

einingu sveitarfélaganna en Vogar hafa sent
öllum sveitarfélögunum erindi þar sem óskað
er eftir viðræðum.

HHH

Handtekinn eftir hnífstungu
Lögreglan á Suður-
nesjum naut að-
stoðar sérsveitar-
manna þegar til-
kynnt var um hníf-
stunguárás í hús-
næði hælisleitenda við Lindarbraut á Ásbrú í
Reykjanesbæ í október. Fjölmennt lið lögreglu
var sent á vettvang ásamt sérsveitarmönnum
og sjúkraflutningamönnum.

HHH

Konur fylltu Krossmóa
í kvennaverkfalli

Konur og kvár fjölmenntu í Krossmóa í Reykja-
nebæ í hádeginu á þriðjudag í upphitunarvið-
burð fyrir dagskrá sem fram fór á Arnarhóli í
Reykjavík. Hundruð tóku þátt í viðburðinum
í Krossmóa og var anddyrið fyrir framan
verslanir í húsinu þéttskipað.

HHH

Bylting í aðbúnaði fyrir
sjúklinga og starfsfólk á

nýjum deildumHSS
Ný slysa- og bráðamóttaka hefur formlega
verið tekin í notkun á Heilbrigðisstofnun Suð-
urnesja. Við sama tækifæri opnaði einnig ný
nítján rýma sjúkradeild á stofnuninni. Bylting
hefur orðið á slysa- og bráðamóttöku HSSmeð
opnun móttökunnar á jarðhæð D-álmunnar.
Starfssemin fer úr um 90 fermetra rými sem
var orðið barn síns tíma og yfir í um 300
fermetra rými. Þar eru rúmgóðar bráða- og
slysastofur auk einangrunarherbergja, góðrar
biðstofu fyrir sjúklinga og góðrar starfs-
mannaaðstöðu. Á sjúkradeildinni eru nítján
rúmgóðar stofur eða herbergi með stórum
baðherbergjum. Hver einkastofa er útbúin með
sérstakri lyftu sem auðveldar rúmliggjandi
sjúklingum að komast inn á baðherbergin.
Þá verða settir upp margmiðlunarskjáir við öll
rúm. Þar geta sjúklingar horft á sjónvarp eða
vafrað um netheima.

HHH

Lögreglustöðinni lokað
vegna raka ogmyglu

Lögreglan á Suður-
nesjum hefur lokað
lögreglustöðinni við
Hringbraut í Keflavík
vegna raka ogmyglu.
Lögreglustöðinni var
skellt í lás í um miðjan október. Reyna á að
nota hluta húsnæðisins við Hringbraut áfram,
t.a.m. fangageymslur. Þar þarf að tryggja
góð loftgæði og aðstöðu fyrir lögregluvakt á
meðan fangar eru í húsinu.

HHH

Land rís og jörð skelfur í
óvissuástandi við Grindavík

Öflug jarðskjálfta-
hrina hófst aðfara-
nótt miðvikudagsins
25. október skammt
norðan við Grindavík.
Yfir eitt þúsund jarð-

skjálftar mældust á fyrstu klukkustundum
hrinunnar en stærsti skjálftinn upp á M4,5
varð að morgni miðvikudagsins.

HHH

Útiloka ekki að kvika nái upp
Jarðskjálftahrina við
Þorbjörn sem hófst
að morgni 31. október
og stóð yfir í tæpa
tvo klukkutíma sýndi
öra virkni. Stærsti
skjálftinn í hrinunni mældist M3,7. Miðja
hrinunnar var rétt austan við miðju landrissins
semmælst hafði og hófst seint í október. Skýrt
merki var um kvikuhlaup, þ.e.a.s. að kvika sé á
hreyfingu. GPS mælingar styðja þá túlkun að
um kvikuhlaup hafi verið að ræða.

HHH

Kröftugri atburður en við
höfum áður séð á þessu

svæði
Kristín Jónsdóttir, fagstjóri náttúruvöktunar
hjá Veðurstofu Íslands, segir að það sé túlkun
Veðurstofunnar að umbrotin við Grindavík
séu kröftugri atburður en vísindamenn hafi
áður séð á þessu svæði. Almannavarnir héldu
upplýsingafund í fyrstu viku nóvember þar
sem farið var yfir stöðu mála vegna þeirra
jarðhræringa sem nú eru í gangi á Reykja-
nesskaganum. Hrina hófst með landrisi við
Þorbjörn 25. október síðastliðinn.

HHH

Miklar hamfarir í Grindavík
og neyðarstigi lýst yfir

Neyðarstigi var lýst yfir í Grindavík að kvöldi
föstudagsins 10. nóvember og bærinn var
rýmdur. Klukkustundirnar á undan höfðu
miklar hamfarir gengið yfir Grindavík. Öflug
og nær óstöðvandi jarðskjálftahrina hafði
gengið yfir, þannig að íbúum var varla vært
í bænum. Af þeim sökum höfðu margir
yfirgefið Grindavík og farið í það sem heima-
menn hafa kallað skjálftafrí. Víðir Reynisson,
yfirlögregluþjónn almannavarna, sagði á
þessum tímapunkti að ekki sé hægt að úti-
loka að kvikugangur nái að Grindavík. Raunin
varð sú að fimmtán kílómetra langur kviku-
gangur myndaðist og náði úr sjó í suðvestri
og til norðausturs í gegnum Sundhnúkagíga-
röðina. Rýmingu bæjarins var lokið á einni og
hálfri klukkustund. Á næstu dögum komu í
ljós miklar skemmdir á innviðum í Grindavík.
Stórar sprungur voru víða í bænum og fjöl-
margar fasteignir voru skemmdar.

HHH

Löng bið eftir eldgosi
Frá því Grindavík var rýmd þann 10. nóvember
var löng og mikil bið eftir því sem verða vildi.
Búist var við eldgosi á næstu dögum og land
hélt áfram að rísa í Svartsengi og á nálægum
mælistöðvum. Þegar mönnum var að bresta
þolinmæðin í biðinni eftir eldgosi og jafnvel
var talið að atburðurinn væri að lognast
útaf, braust út eldgos mánudagskvöldið 18.
desember. Upphaf gossins var gríðarstórt.
Eldveggurinn var næstum fjórir kílómetrar að
lengd og gosið var ægifagurt en á sama tíma
ógnvekjandi. Gosið stóð í um 50 klukkustundir
og lognaðist þá útaf. Landris var hafið að nýju
og nú er þess beðið sem verða vill.

HHH

Ekki tæmandi samantekt
Þessi fréttaannáll Víkurfrétta fyrir árið
2023 er langt frá því að vera tæmandi.
Hér er aðeins stiklað á því helsta sem til
tíðinda bar á árinu.
Frétta- og blaðamenn Víkurfrétta þakka
samstarf á nýliðnu ári. Árið 2023 gaf af sér
48. tölublöð af Víkurfréttum sem samtals
töldu 928 síður. Einnig voru framleiddir
tugir sjónvarpsþátta í nafni Suðurnesja-
magasíns og nokkrir þættir undirmerkjum
Suður með sjó. Við höldum ótrauð áfram
og hlökkum til samstarfs við Suðurnesja-
fólk á nýju ári.

Óraði aldrei fyrir því að
hugsanlega myndi byrja gjósa
undir fótunum á okkur

Margrét og Andri keyptu húsið í
júní á síðasta ári og voru nýbúin
að borga síðustu útgreiðsluna,
þegar þau þurftu að flýja heimilið.
Margrét getur ekki hugsað sér að
flytja aftur til Grindavíkur. Þau
höfðu einnig fjárfest í húsi í Dan-
mörku síðasta sumar en Margrét
hafði áður búið þar árið 2004
og dreymir um að búa þar aftur.
„Við höfðum búið í Hafnarfirði
en gátum keypt okkur húsnæði í
Grindavík og ákváðum því að slá
til og nýttum mismuninn í hús í
Danmörku. Við vinnum bæði á
höfuðborgarsvæðinu en keyrðum
á milli til að geta stundað vinnuna
áfram, okkur fannst það ekkert
mál. Við vissum af jarðhræring-
unum undanfarin ár en vorum
ekkert hrædd við jarðskjálftana
en okkur óraði aldrei fyrir því að
hugsanlega myndi byrja gjósa
undir fótunum á okkur eða að
húsið myndi fara eins illa og það
fór. Við vorum stödd heima hjá
okkur föstudaginn örlagaríka sem
var ekkert venjulegur og ákváðum
að fara til vina í Reykjavík til að
gista þetta kvöld og fórum um
níuleytið, tókum það helsta en
sonur minn varð eftir en þurfti
svo að rýma eins og aðrir Grind-
víkingar. Þá var búin að myndast
ein lítil sprunga í svefnherberginu
en hún var bara eins og eftir
dúkahníf.

Aldrei átti ég von á þeirri
aðkomu sem beið mín

Við komum svo á mánudeginum
til að sækja það helsta og ég bjó
mig undir ýmislegt en aldrei átti
ég von á þeirri aðkomu sem beið
mín, hún var hræðileg! Ég var
með miða með fimm hlutum
sem ég ætlaði mér að sækja á
þeim fimmmínútum sem voru í
boði með björgunarsveitarfólki
en þegar við komum var búið að
hleypa fólki inn á sínum bílum,
sem gaf okkur færi á að bjarga
aðeins meira en þessum fimm
hlutum.
Við þurftum að sparka upp úti-

dyrahurðina og hallinn á gólfum
var strax orðinn ansi mikill,
gólfið var hreinlega orðið U-laga.
Það er veggur á móti fyrsta her-
berginu þegar inn er komið og
það var mjög stór sprunga búin
að myndast í hann, ég hefði getað
komið hendinni á milli. Ég sá
fljótt að húsið væri ónýtt og varð
einfaldlega fyrir ansi miklu áfalli
en ákvað fyrst að bjarga og svo að
sjokkerast. Dagarnir síðan þá hafa
farið í að kanna okkar stöðu, bæði
hvað varðar Náttúruhamfara-
tryggingu Íslands (NHT) og svo
lánamál okkar en við erum með
húsnæðislánið okkar hjá Lífeyris-
sjóði ríkisstarfsmanna. Við fylgd-
umst með umræðunni og fljótlega
gáfu bankarnir eftir og sögðust
líka fella niður vexti og verðbætur
en lífeyrissjóðirnir telja sig ekki
geta gert það vegna þess að lögin
banna þeim það. Ég þykist nú
vita að lögum hafi oft verið breytt
til að liðka fyrir málum og finnst

skrýtið að alþingi geti ekki beitt
sér í þessu máli.“

Að vita af virku hraunflæði
undir mér er tilhugsun sem
ég mun ekki geta vanist

Ekki nóg með að Margrét og
Andri væru í þessari stöðu, heldur
virtist líta út fyrir að þau þyrftu
að fjárfesta í Grindavík fyrir
tryggingarbæturnar frá Náttúru-
hamfaratryggingu. „Okkur leist
mjög vel á okkur í Grindavík en
ég get ekki hugsað mér að búa þar

lengur eftir þennan örlagaríka
föstudag. Að vita af virku hraun-
flæði undir mér er tilhugsun sem
ég mun ekki geta vanist og mun
því ekki flytja hingað aftur. Þess
vegna var mjög íþyngjandi það
fyrsta sem við fengum að heyra
varðandi tryggingabæturnar, að
við yrðum að fjárfesta í Grindavík
en eftir fyrirspurn í tollhúsinu
fengum við staðfest að NHT muni
ekki nýta sér þá heimild gagnvart
okkur Grindvíkingum. Í lögunum
er líka heimild hjá viðkomandi
bæjarfélagi að halda eftir 15%
af bótafjárhæðinni ef flutt er úr
bænum en okkur hefur verið sagt
að Grindavíkurbær muni ekki
nýta sér þá heimild heldur svo
okkur er frjálst að setjast að þar
sem við viljum. Upplýsingagjöfin
í upphafi var í ansi mikilli óreiðu
sem var ekki til að bæta ástandið
ofan á sjálft áfallið eftir svona
stóran atburð en sem betur fer
eru komnar skýrar línur í þetta
og við getum horft fram á veginn.
Mér finnst athyglisvert að bæði
NHT og Grindavíkurbær gátu
sveigt fram hjá lögum en lífeyris-
sjóðirnir geta það ekki, skrýtið,“
segir Margrét.

Hræðslan í dag er of mikil fyrir
að vera búsett áfram í Grindavík

Það er ljóst að þau hafa samt
orðið fyrir nokkurra milljóna
króna tapi því brunabótamat

hússins er lægra en kaupverðið,
sjálfsábyrgðin er 400 þúsund
krónur og svo er spurning hvernig
verður með innbúið þar sem
allt var í raka og gufu við fyrstu
komu eftir rýmingu og það því
líklega ónýtt. „Við erum ofboðs-
lega þakklát fyrir að fá þetta
val og frelsi, að geta valið okkur
annan stað til frambúðar þar sem
hræðslan í dag er of mikil yfir að
vera búsett áfram í Grindavík.
Það er greinilega margt frábært
fólk sem vinnur fyrir Grindavík-
urbæ og við höfum ekkert nema
gott um Grindavík að segja, ég get
bara ekki hugsað mér að búa þar
lengur vegna jarðhræringanna.
Hvernig mál okkar enda hjá líf-
eyrissjóðnum verður svo bara að
koma í ljós en vonandi verður
hægt gera upp það lán við fyrsta
tækifæri. Ég bar upp spurningu
á íbúafundinum í Laugardalshöll
sem forstjóri Náttúruhamfara-
tryggingar, Hulda Ragnheiður
Árnadóttir, hafði ekki svar við á
staðnum en ég fékk svar við því
daginn eftir svo hún fór hratt
í það mál. Ég spurði hvort við
þyrftum áfram að borga af trygg-
ingunni þótt svo að búið væri
að dæma húsið ónýtt og beindi
því til NHT ásamt því að spyrja
hver myndi beita sér gegn líf-
eyrissjóðnum. Ég spurði hvort við
þyrftum að halda áfram að greiða
af láni af húsi sem er ónýtt eða
hreinlega fá sömu meðferð og þau
sem eru með lán hjá bönkunum,
spurningin átti að beinast að
Sigurði Inga en enginn vildi svara
þeirri spurningu. Hulda endaði á
að segja að þau mál yrðu skoðuð
sérstaklega og verður fróðlegt að
sjá hvað kemur út úr því.
Við viljum senda þakklæti til

allra sem hafa komið að þessum
málum og aðstoðað okkur og
sérstakar þakkir fá nágrannar
okkar sem hafa verið okkur innan
handar. Björgunarsveitarfólkið
hefur líka staðið sig frábærlega og
fyrir það erum við þakklát en nú
ætlum við að taka smá æðruleysi
á þetta og óskum öllum Grind-
víkingum góðs gengis í sínum
málum,“ sagði Margrét að lokum.

n Getur ekki hugsað sér að búa lengur í Grindavík

Húsið ónýtt og lánið hjá lífeyrissjóði

Grindvíkingar fóru misilla út úr jarðhræringunum þann 10. nóvember
en fáir líklega eins illa eins og hjónin Margrét Huld Guðmundsdóttir
og Andri Helgason. Húsið þeirra á Víkurbraut er ónýtt eins og mörg
húsanna þar og til að bæta gráu ofan á svart, eru þau með hús-
næðislán sitt hjá lífeyrissjóði en eins og landsmenn hafa tekið eftir,
segjast lífeyrissjóðirnir ekki geta fellt niður verðbætur og vexti af
lánum, eins og bankarnir hafa gert.

GRINDAVÍK
Sigurbjörn Daði Dagbjartsson
sigurbjorn@vf.is

Krossmóa 4, 260 Reykjanesbær

kt. 571298-3769

S: 421-5400

samkaup@samkaup.is

samkaup.is

Samkaup hf. hefur hlotið titilinn Menntafyrirtæki atvinnulífsins 2022 og einnig jafn-

launavottun Jafnréttisstofu.

Samkaup hf. rekur yfir 60 verslanir víðsvegar um landið. Þær spanna allt frá lágvöru-

verðsverslunum til þægindaverslana. Helstu verslunarmerki Samkaupa eru: Nettó,

Kjörbúðin, Krambúðin og Iceland. Hjá félaginu starfa um 1.400 starfsmenn í rúmlega

700 stöðugildum.

Samkaup státar af öflugri jafnréttisstefnu sem nær ekki einungis til jafnréttis

kynjanna heldur beinist einnig að hinsegin starfsfólki, erlendu starfsfólki og starfsfólki

með skerta starfsgetu. Jafnréttisstefnan kallast Jafnrétti fyrir alla – Samkaup alla leið!

og er stefna sem er unnið markvisst eftir á öllum starfsstöðvum Samkaupa.

Upplýsingar um laus störf

hjá Samkaupum er að finna á samkaup.is

Hefur þú áhuga á að starfa í upplýsingatækni?



„Þegar allir töluðu um að það myndi fara gjósa í Eldvörpum, sagði ég að gosið myndi koma upp hjá
Sundhnúkum,“ segir Eyjólfur Vilbergsson sem hefur lengi verið einkar berdreyminn en árið 2020 dreymdi
hann fyrir eldgosunum sem hafa sprottið upp síðan þá.

Eyjólfur fékk viðurnefnið Drauma-
jolli eftir að hann dreymdi fyrir
gengi Grindavíkurliðsins í knatt-
spyrnu sem náði í þrígang að
bjarga sér frá falli úr efstu deild.
Eyjólfur hefur skipað sér á sess
með bestu fuglaljósmyndurum
landsins og hafa áfáir furðufugl-
arnir heimsótt hann í garðinn því
hann hefur lengi gefið fuglunum
að borða.

Draumurinn endar á Sundhnúkum

Það var um sumarið 2020 sem
Eyjólf dreymdi fyrir eldgosunum
og til að sanna mál sitt, fékk hann
sér göngutúr og tók myndir. „Í
draumnum stóð ég uppi á Langa-
hrygg og það skiptir engum
togum, það fer að gjósa niðri í
Geldingadölum. Svo kemur upp
annað eldgos fyrir austan Langa-
hrygg og að lokum kemur upp
eldgos við Sundhnúka. Þegar mig
hefur dreymt fyrir hlutum, hafa
þeir sjaldan verið eins skýrir eins
og þessir og ég ákvað að fá mér
göngutúr um svæðið og mynda
það, gaman að eiga þessar myndir
í dag því landslagið breyttist auð-
vitað mjög mikið með tilkomu eld-
gosanna. Í aðdraganda eldgossins
við Sundhnúka var umræðan mest
á þann veg að eldgos kæmi upp í
Eldvörpum en ég sagði fólki allan
tímann að það myndi koma upp
hjá Sundhnúkum. Ég hef verið
spurður að því hvort Grindvík-
ingum sé óhætt að flytja aftur til
bæjarins en það get ég ekki sagt
til um. Eldgosin eru orðin fjögur
í heildina en mig dreymdi samt
bara fyrir þremur en hraunið
af eldgosum tvö og þrjú runnu
saman svo draumurinn stendur.
Ég treysti mér ekki til að segja til
um hvort síðasta eldgosið sé komið
upp við Sundhnúka og sýnist því

miður að svo sé ekki, það er bara
spurning hvar það komi upp. Það
gæti auðvitað gosið nær Grindavík
og hraunið runnið þangað en
draumurinn minn endar bara við
Sundhnúka. Mig hefur ekki dreymt
meira og satt best að segja vona ég
að þessu berdreymi mínu varðandi
eldgos sé lokið.“

„Sagðirðu skít?“

Berdreymi Eyjólfs kom í ljós strax
á unglingsárum og oft vissi hann
þegar hann vaknaði, hvernig við-
komandi dagur yrði. Hann byrjaði
ungur til sjós og þegar hann var
orðinn skipstjóri fékk hann eitt
tækifæri hjá draumaguðunum en
hann fór ekki eftir draumnum þá
og skipstjórarnir sem fóru á þann
stað sem draumurinn sagði til um,
fylltu bátana sína. Eins og í mynd-
inni Nýtt líf, fjallaði sá draumur
Eyjólfs ekki um skít og hann man
viðkomandi draum ekki alveg og
sér eftir því að hafa ekki farið eftir
honum því það var eins og drauma-
guðirnir hafi yfirgefið hann hvað
varðar aflabrögð, fyrst hann fór
ekki eftir draumnum þann daginn.

Fyrir aldamót vakti Eyjólfur
verðskuldaða athygli í Grindavík,
þegar hann náði að segja til um
að Grindavíkurliðið í knatt-

spyrnu sem þá var í efstu deild,
myndi halda sæti sínu. Hann fékk
viðurnefnið Draumajolli út frá
þessu því það nafn rataði í texta
í stuðningsmannalagi sem Kalli
Bjarni samdi fyrir knattspyrnulið
Grindvíkinga, Það liggur í loftinu.
Í textanum segir; „Á spekingana

reynir, Draumajolla dreymir fyrir
sigurmarkinu, liggur það í loftinu?“
„Sumarið 1996 vorum við í bull-
andi fallbaráttu en þá dreymdi mig
að ég hefði verið með Sigga Nonna
á Hrauni í tveggja hæða húsi.
Við vorum eitthvað í glasi, vorum
staddir úti á svölum og duttum en
rétt náðum að halda okkur í hand-
riðið og hífa okkur upp. Ég sagði
við leikmenn áður en þeir fóru í
lokaleikinn á móti Leiftri á Ólafs-
firði, „ekki gefast upp, þið munið
reddda þessu á síðustu andar-
tökum leiksins!“ Grétar heitinn
Einarsson skoraði sigurmarkið í
leiknum nokkrum sekúndum áður
en dómarinn flautaði leikinn af.
Þeir sem ég sagði frá draumnum,
sögðu að það hefði ekki verið hægt
að lýsa þessu betur eftir leikinn en
ég gerði fyrir hann,“ segir Drauma-
jolli.

Rauður bátur sekkur

Árið 1998 dreymdi Eyjólf að hann
væri að koma siglandi með Dóra
í Vík [Halldór Þorláksson] á Þor-
steini Gíslasyni. „Mér fannst Dóri
vera sigla upp í fjöru og varaði
hann við svo hann afstýrði því.
Aftur þurfti ég að vara hann við
og aftur náði hann að beygja áður
en við strönduðum. Þegar við
beygðum sáum við varðskip sem
var að sigla suður á bóginn. Þegar
ég vaknaði þennan morguninn sem

var sama dag og lokaumferðin var
leikin, var ég viss um að Þórarinn
Ólafsson myndi skora tvö mörk í
leik okkar á móti Fram og tryggja
okkur sigur sem myndi tryggja
sæti okkar í deildinni. Ég var líka
viss um að ÍBV myndi hampa Ís-
landsmeistaratitlinum, ég túlkaði
varðskipið siglandi til Vestmanna-
eyja með Íslandsmeistaratitilinn.
Ég var á leiknum okkar og sem
betur fer hafði ég sagt nokkrum
frá draumnum, þeir sögðu að eina
von okkar í leiknum, væri draum-
urinn minn. Grindavík var komið
undir og Þóri skoraði tvö mörk sem
tryggðu sæti okkar í deildinni.

Árið 1999 dreymdi mig fyrir
lokaleikinn að rauður bátur hafi
verið að sigla inn til Grinda-
víkur en hann sökk rétt fyrir utan
Grindavík. Þar sem ég vissi að
Grindavík ætti Val í lokaleiknum
var ég aldrei stressaður um hvort
liðið myndi falla, enda kom það á
daginn að Valur féll í fyrsta skipti
og þar með var Grindavík eina liðið
á Íslandi sem hafði aldrei fallið
niður um deild. Draumarnir eru
samt ekki alltaf jákvæðir, árið 2006
dreymdi mig að við hefðum misst
stóra lúðu í höfnina og þar með
var ég smeykur enda féll Grindavík
það ár en svo dreymdi mig að við
hefðum náð lúðunni aftur ári síðar
og eins og við manninn mælt,
Grindavík komst aftur upp í efstu
deild“.

DREYMDI FYRIR ELDGOSUM

GRINDAVÍK
Sigurbjörn Daði Dagbjartsson
sigurbjorn@vf.is

Í draumnum stóð ég uppi á Langahrygg
og það skiptir engum togum, það fer
að gjósa niðri í Geldingadölum. Svo
kemur upp annað eldgos fyrir austan
Langahrygg og að lokum kemur upp

eldgos við Sundhnúka. Þegar mig hefur
dreymt fyrir hlutum, hafa þeir sjaldan
verið eins skýrir eins og þessir og ég
ákvað að fá mér göngutúr um svæðið
og mynda það, gaman að eiga þessar
myndir í dag því landslagið breyttist
auðvitað mjög mikið með tilkomu

eldgosanna.

VF/JPK

Furðufuglar

Eyjólfur fékk myndavél frá systk-
inum sínum í fermingargjöf og
fékk þá strax áhuga á ljósmyndun.
Í dag er hann á meðal færari fugla-
ljósmyndara á landinu. „Þessi bakt-

ería byrjaði ekki almennilega fyrr
en um aldamótin þegar stafræna
tæknin kom. Ég hef ekkert lært í
þessu, hef bara fiktað mig áfram
og kannski má segja að fuglaljós-
myndun sé mín sterkasta hlið. Sá
áhugi kom líklega út frá ótal heim-
sóknum fugla í garðinn hjá mér
því ég hef verið að gefa fuglunum
frá því að stelpurnar mínar voru
litlar en þær eru báðar komnar
yfir fimmtugt í dag. Þetta er ein-
faldlega orðið stórt áhugamál hjá
mér og líður varla sá dagur án þess
að ég gefi ekki fuglunum og telst
mér til að 54 fuglategundir hafi
gætt sér á góðmetinu sem ég læt
frá mér. Margar sjaldgæfar teg-
undir hafa komið, eins og Turtil-
dúfa, Fjallafinka, Glóbrystingur,
Kjarnbýtur, Bjarthegri, Barrspæta
og Fléttuskríkja svo dæmi séu
tekin. Páfagaukar hafa sloppið úr
búrum sínum hér í Grindavík og
eru komnir um leið til mín, ég hef
mjög gaman af þessu. Ég var lag-
lega fljótur að koma mér heim til
Grindavíkur þegar það var leyft, ég
var ómögulegur að geta ekki gefið
fuglunum mínum. Ætli ég sé ekki
bara óttarlegur furðufugl,“ sagði
Eyjólfur að lokum.

Árið 1999 dreymdi mig fyrir lokaleikinn
að rauður bátur hafi verið að sigla inn
til Grindavíkur en hann sökk rétt fyrir
utan Grindavík. Þar sem ég vissi að
Grindavík ætti Val í lokaleiknum var
ég aldrei stressaður um hvort liðið

myndi falla, enda kom það á daginn að
Valur féll í fyrsta skipti og þar með var
Grindavík eina liðið á Íslandi sem hafði

aldrei fallið niður um deild.

Kjarnbítur.

Fjallafinka.

Bjarthegri.

Glóbrystingur.

Barrspæta.

Daglegar fréttir

vf is
Vefverslun

husa.is

Sendum
um land alltútsalatsaltsa

Jóla
útsalaú

Jólaljós30-50%•Jólaseríur30% •Ljósahús50%•Aðventuljós30-50%•Gervijólatré30%•Jólakerti30%•Kerti30%

Servíettur30%•Jólaservíettur30%•Jólakúlur30-50%•Jólalengjur30%•Jólakransar30% •Jólaskreytingaefni30%

Jólatrésdúkar30%•Jólakertastjakar30-50%•Jólastyttur30-50%•Jólapappírogpakkabönd30%

30-50%
Gildir ekki af ferskvöruogskreytingum

30%

Örbylgjuofn Gallet

1853000

16.990kr

9.990kr

40%

3.908kr

5.583kr

Segulstandur fyrir hnífa
2002191

30%

65.995 kr

32.998kr

50%

Borvél 18V DS18DD

5246694

40.790kr

28.553kr

Barnabílstóll
3000807

B
ir
tm

eð
fy
ri
rv
ar
a
u
m

p
re
n
tv
ill
u
r
o
g
m
yn

d
av

íx
l.
Ú
rv
al

g
et
u
r
ve

ri
ð
m
is
ja
fn
tm

ill
iv

er
sl
an

a.

40%

Lady Balance hvítur stofn
7122009

9 ltr. 2,7 ltr.

15.594kr

25.990kr

Veggskál
7920021

46.490kr

77.490kr

40%

Þvottavél
1860550

94.425kr

125.900kr

25%

Handlaugartæki
8000800

12.990kr

18.490kr

30%35%

Lady Pure Color
7122046

8.990kr

13.990 kr

VÍKURFRÉTTIR Á SUÐURNESJUM // 13



Logi Sigurðsson úr Golfklúbbi Suðurnesja var
heitur í golfinu á síðasta ári, hann varð í annað sinn
klúbbmeistari GS, tryggði sér Íslandsmeistaratit-
ilinn í golfi með sigurpútti á lokaflöt Urriðavallar
á Íslandsmótinu og endaði sem stigameistari GSÍ
2023.

„Ég var mjög heitur á pútternum. Púttin skópu
þennan sigur hjá mér,“ sagði Logi í viðtali eftir sig-
urinn á Íslandsmótinu þar sem hann lék holurnar 72 á
ellefu höggum undir pari en mótsmetið á Íslandsmóti
er þrettán undir pari.

Logi sagði það hafa skipt sköpum fyrir sig að hafa
pabba sinn, Sigurð Sigurðsson, sem kylfusvein alla
dagana en Sigurður varð sjálfur Íslandsmeistari árið
1988.

Feðgarnir unnu vel saman á Íslandsmótinu.Feðgarnir unnu vel saman á Íslandsmótinu.

Tvöfaldurheimsmeistara-
titill til Keflvíkings

Keflvíkingurinn Jóhanna Mar-
grét Snorradóttir úr Hesta-
mannfélaginu Mána gerði frá-
bæra hluti á heimsmeistaramóti
íslenska hestsins sem fór fram í
Hollandi síðasta sumar. Jóhanna
gerði sér lítið fyrir og vann tvö-
faldan sigur en hún keppti í fjór-
gangi V1 og tölti T1. Ekki nóg
með að Jóhanna sé keflvísk,
heldur er hesturinn sem hún
keppti á, Bárður frá Melabergi,
ræktaður af Mánafélaga.

Jóhanna Margrét lyfti hinu
fræga Tölthorni en þetta er í fjór-
tánda sinn sem Ísland vinnur þessi
verðlaun.

Fyrri titillinn var fjórgangs-
titillinn en þau verðlaun hlýtur
það par sem fær hæstu einkunn
samanlagt í fjórgangi og tölti eftir
forkeppni.

Í fjórgangi V1 enduðu þau í öðru
sæti með einkunnina 8.00, voru
grátlega nálægt því að sigra en ein-
ungis munaði 0.03 á einkunnum í
fyrsta og öðru sæti.

Seinni titill Jóhönnu kom í síð-
ustu grein mótsins sem voru úrslit
í tölti T1. Þar komu Jóhanna og
Bárður efst inn og enduðu þau sem
verðskuldaðir heimsmeistarar með
einkunnina 8.94.

Logi varLogi var
funheitur áfunheitur á
golfvellinumgolfvellinum

Massaár
hjá kraft-
lyftingafólki
Massi átti fimm Íslandsmeistara
og tvö Íslandsmet á Íslands-
meistaramótinu í réttstöðulyftu
sem fór fram á Akureyri í maí á
síðasta ári.

Í klassískri réttstöðulyftu karla
varð Sindri Freyr Arnarsson Ís-
landsmeistari í -74 kg flokki þegar
hann lyfti 232,5 kg og Hörður
Birkisson setti tvö Íslandsmet í
sínum aldursflokki þegar hann lyfti
192,5 kg og 200 kg.

Í klassískri réttstöðulyftu kvenna
varð Guðrún Kristjana Reynis-
dóttir Íslandsmeistari í -63 kg
flokki þegar hún lyfti 130 kg, Þóra
Kristín Hjaltadóttir varð Íslands-
meistari i -84 kg er hún lyfti 150
kg, hún varð einnig Íslandsmeistari
í -84 kg í réttstöðu með búnaði og
lyfti því sex lyftum þann daginn,
og Elsa Pálsdóttir varð Íslands-
meistari í -76 kg flokki er hún lyfti
165 kg.

Elsa og Hörður heimsmeistarar í kraftlyftingum
Elsa Pálsdóttir og Hörður Birkis-
son frá Massa kepptu á heims-
meistaramóti í klassískum kraft-
lyftingum í Masters-flokki þegar
mótið fór fram í Ulaanbaatar í
Mongólíu í október.

Það var hart barist og til að byrja
með var keppnin um heimsmeist-
aratitilinn hnífjöfn milli Harðar
og Bat-Erdene Shagdarsuren frá
Mongólíu.

Hörður varð heimsmeistari í -74
kg flokki karla 60–69 ára þegar
hann lyfti 175 kg í hnébeygju og
bætti þar eigið Íslandsmet um 5 kg.
Í bekkpressu lyfti hann 97,5 kg og
195 kg í réttstöðulyftu sem einnig
var nýtt Íslandsmet og tryggði sér
þar með heimsmeistaratitilinn í
flokknum. Samanlagður árangur
Harðar endaði í 467,5 kg sem er

bæting á Íslandsmetinu hans um
heil 12.5 kg.

Elsa Pálsdóttir varð heims-
meistari þriðja árið í röð þegar hún
sigraði með miklum yfirburðum í
-76 kg flokki og setti um leið tvö
heimsmet á mótinu. Í hnébeygju
vann hún til gullverðlauna með
140 kg lyftu sem var 2 kg bæting
á hennar eigin heimsmeti í aldurs-
flokknum 60-69 ára. Í bekkpressu
vann Elsa til silfurverðlauna með
lyftu upp á 62,5 kg en setti svo
heimsmet í réttstöðulyftu þegar
hún fór upp með 170,5 kg sem gaf
henni gullið í þeirri grein. Saman-
lagður árangur hennar var 373,0
kg sem gera 74,03 IPF stig og var
hún þar með önnur stigahæst
kvenna yfir alla þyngdarflokka í
sínum aldursflokki.

Massi beðinn um að halda heimsmeistaramót að ári
eftir glæsilegt Evrópumót í Njarðvík
Massi, kraftlyftingadeildNjarðvíkur,
hélt glæsilegt Evrópumót í september
þar sem101keppendur tókuþátt.Með
þjálfurumog öðru fylgdarliðimættu
160manns ámótið.
Eftir mót var lokahóf haldið þar

sem Ellert Björn Ómarsson og Guð-
laugOlsen fráMassa vorukölluðupp
og þeim afhentar viðurkenningar
og miklar þakkir fyrir virkilega vel
skipulagt mót. Umgjörð og skipulag
mótsins þótti á heimsmælikvarða og
voruþauað lokumbeðinumaðhalda
heimsmeistaramót að ári.

Fimm heimsmeistaratitlar
og þrenn gala-verðlaun

Lið Team DansKompaní
sýndi magnaðan árangur
á heimsmeistaramótinu í
dansi sem fram fór í Braga
í Portúgal síðasta sumar og
kom heim með fimm heims-
meistaratitla, tvenn silfur-
verðlaun og eitt brons. Þar
að auki unnu þrjú atriði frá
DansKompaní til gala-gull-
verðlauna, hæstu verðlaun-
anna sem einungis útvalin
siguratriði fá að keppa um
innbyrðis.

íþróttaannáll 2023íþróttaannáll 2023



Reynir er stóri bróðir
Ef mið er tekið af úrslitunum í leik
Grétars Sandgerðings og Gullýar
Garðkonu í síðustu umferð í tipp-
leik Víkurfrétta er ljóst að Grétar
hefur montréttinn og getur kallað
Reyni stóra bróðurinn og Víði þann
litla í Suðurnesjabæ. Reyndar var
þetta hörkuleikur sem endaði 9-9
en Grétar var með fimm leiki rétta
í leikjum með einu merki á móti
fjórum leikjum Gullýar sem hefur
þar með lokið leik og er henni
þökkuð þátttakan.

Alls voru 25 tipparar með alla
þrettán leikina rétta, einn þeirra
kom frá Íslandi og fá allir rúmar
þrjár milljónir í sinn hlut. 22 Ís-
lendingar af 716 tippurum náðu
tólf réttum og fá rúmar 40 þúsund
krónur í sinn hlut.

Áskorandi Grétars kemur að
þessu sinni frá knattspyrnudeild
Keflavíkur, enginn annar en
fyrrum leikmaður Keflavíkur og
fleiri liða og núverandi formaður
körfuknattleiksdeildar félagsins,
Magnús Þorsteinsson. Magnús er
stór eigandi Blue bílaleigunnar og
er líka í eigendahópnum utan um
Brons veitingastaðinn. Brons hefur
einmitt oft borið á góma varðandi
tippleik Víkurfrétta.

Maggi segir að mikill vilji sé á
meðal eigenda Brons að hýsa tipp-
þjónustuna en þá verði frumkvæði
að koma frá félögunum. „Það er
mjög mikill vilji hjá okkur á Brons
að fá tippara til okkar í hádeginu
á laugardögum. Hins vegar verða
félögin sem hljóta tekjur af sölu
getraunaseðla að sýna frumkvæði,
mæta á staðinn með fartölvuna
sína og bjóða tippurum upp á að
tippa. Ég mætti stundum í des-

ember og var gaman að sjá Gunnar
Má Grindvíking með fartölvuna
að taka við tippseðlum. Eins og
ég skil þetta er nóg að einn aðili
sjái um þetta og getur viðkomandi
tippari styrkt sitt félag. Ég trúi ekki
öðru en einhver áhugasamur gefi
sig fram og sjái um þetta fyrir fé-
lögin í Reykjanesbæ. Annars er ég
ánægður að vera kominn í tipp-
leikinn og mun gera mitt allra
besta til að slá Grétar út. Ég fylgist
alltaf með enska boltanum og er
gallharður Liverpool-aðdáandi.
Þess vegna má kannski segja að
Liverpool sé að mæta erkifjend-
unum í Manchester United því
Grétar er United maður. Ef mið er
tekið af stöðu þessara liða í dag, og
ef það á að endurspegla tippviður-
eign okkar Grétars, þarf ekki mikið
að velta úrslitunum fyrir sér,“ sagði
Maggi.

Grétar var ánægður með að
komast áfram og stefnir á hreinan
sigur í næstu umferð, þ.e. að þurfa
ekki að fara áfram með því að
draga spil úr spilastokki eða vinna
eftir jafntefli. „Ég mun halda
ótrauður áfram en til að róa taug-
arnar stefni ég á að vera með fleiri
leiki rétta á seðlinum. Það tók mjög
mikið á taugarnar þegar ég þurfti
að bíða í nokkra daga og draga úr
spilastokki til að útkljá viðureign
mína á móti Jóni Ásgeir og biðin
eftir jafnteflið á móti Gullý var
sömuleiðis erfið. Ég hef aldrei haft
áhyggjur af viðureign Liverpool á
móti United og hef því ekki miklar
áhyggjur af Magga Þorsteins en
óska honum engu að síður alls hins
besta,“ sagði Grétar.

Grétar Seðill helgarinnar Maggi

„ÞRUMAÐÁÞRETTÁN“Sara Rún og ElvarMár eru
körfuknattleiksfólk ársins
Keflvíkingurinn Sara Rún Hinriksdóttir var valin körfuknattleikskona
ársins fjórða árið í röð ogNjarðvíkingurinn ElvarMár Friðriksson hlaut
nafnbótina körfuknattleiksmaður ársins þriðja árið í röð.

S a r a Rún e r
u p p a l i n me ð
Keflavík og lék í
háskólaboltanum
í Bandaríkjunum
samhliða námi.
Hún átt i got t
tímabil í fyrra
með liði sínu á
Ítalíu, Faenza Basket Project í Serie
A. Þaðangekkhún til liðs við Cadi La
Seu sem leikur í efstu deild á Spáni
en liðið keppir einni einnig í FIBA
EuroCupWomen.
Sara Rún hefur verið burðarás ís-

lenskakvennalandsliðsinsaðundan-
förnuogverið í stóruhlutverki í vörn
ogsókn.Húnundirstrikaðimikilvægi
sitt í fræknum sigri gegn Rúmeníu í
lok síðustu undankeppni en þar
skoraði hún 33 stig og setti um leið
íslenskt landsliðsmet leikmanns í
einum leik í sögu íslensku karla- og
kvennalandsliðanna íkörfuknattleik.

Elvar Már lék vel
á síðustu leiktíð
með stórliði Rytas
Vilnius í Litháen
og eftir tímabilið
gekk hann til liðs
við PAOK í Grikk-
landi þar sem
hann hefur leikið

mjög vel og er einn af mikilvægustu
leikmönnum liðsins.
Með íslenska landsliðinu hefur

Elvar Már verið leiðtogi liðsins í
gegnum langa forkeppni og undan-
keppni að HM 2023 sem lauk í
febrúar og hefur hann tekið þátt
í öllum leikjum liðsins á undan-
förnum árum fyrir utan einn leik
vegna meiðsla og heilt yfir verið
meðal bestu manna liðsins. Hann
átti stóran þátt í því að koma liðinu
inn í riðlakeppni HM og svo þaðan
áfram í aðra umferð í þeirri keppni
sem var stórt afrek.

Magnaður Elvar Már
Sá þriðji í sögu Meistaradeildar-
innar sem nær þrefaldri tvennu

Elvar Már átti frábæran leik með
gríska liðinu PAOK þegar þeir
lögðu Galatasaray frá Tyrklandi
77:88 á heimavelli Tyrkjanna í
Meistaradeildinni í körfuknattleik
í haust.

Elvar var með þrefalda tvennu í
leiknum en hann er einungis þriðji
leikmaðurinn í sögu Meistara-
deildarinnar til að afreka það og sá
fyrsti sem nær því á útivelli. Elvar
var með nítján stig í leiknum, ellefu
fráköst og gaf tíu stoðsendingar.

Í spilaranum sem fylgir fréttinni
má sjá samantekt af frammistöðu
Elvars í leiknum.

Sveindís Jane lék til úrslita
íMeistaradeild Evrópu

Keflvíkingurinn Sveindís Jane
Jónsdóttir skoraði sigurmark
Íslands þegar liðið vann 2:1
sigur á Sviss í vináttuleik síð-
asta vor. Þá lék hún vel með
liði Wolfsburg á síðasta ári en
húnmeiddist í fyrsta leikWolfs-
burg á yfirstandandi tímabili og
hefur ekkert spilað síðan.

Sveindís skoraði m.a. tvö mörk
og lagði upp það þriðja í undan-
úrslitum þýsku bikarkeppninnar
og Wolfsburg vann svo þýska
bikarmeistaratitilinn annað árið
í röð með 4:1 sigri á Freiburg í úr-
slitaleiknum.

Þá lagði Sveindís upp opnunar-
mark Wolfsburg og skoraði svo
sjálf gegn Arsenal í fyrri undanúr-
slitaleik liðanna í Meistaradeild-
inni en Wolfsburg vann einvígið
samanlagt og mætti Barcelona
í úrslitaleik Meistaradeildar
Evrópu, einum stærsta íþrótta-
viðburði veraldar.

Úrslitaleikurinn var stór-
skemmtileg viðureign tveggja af
bestu liðum Evrópu en Wolfs-
burg tapaði leiknum 3:2 eftir að

hafa leitt 2:0 í hálfleik, súrt fyrir
Sveindísi og liðsfélaga hennar.

Í spilaranum sem fylgir frétt-
inni er að finna skemmtilega
samantekt af helstu tilþrifum
Sveindísar í Meistaradeildinni
fram að úrslitaleiknum.

INGIBJÖRG
Noregsmeistari
Grindvíkingurinn Ingibjörg Sig-
urðardóttir varð Noregsmeistari
í knattspyrnumeð liði sínu Våle-
renga eftir 3:1 sigur á Stabæk í
lokaumferðinni.

Ingibjörg hefur verið fyrirliði
liðsins og með bestu leikmönnum
norsku deildarinnar frá árinu 2019
en þrátt fyrir fyrir frábæra frammi-
stöðu á þessum fjórum árum var
henni ekki boðinn nýr samningur
og er því á förum frá Vålerenga
eftir fjögurra ára dvöl.

Körfuknattleikstímabil karla 2023
Keflavík leiddi Subway-deild karla lengst af en tók að
fatast flugið eftir því sem á leið. Að lokum höfnuðu
Keflvíkingar í fjórða sæti deildarkeppninnar en voru
slegnir út af Tindastóli í átta liða úrslitum. Njarð-
víkingar enduðu í öðru sæti deildarinnar en líkt og
Keflavík voru þeir slegnir út af Stólunum í undanúr-
slitum.

Grindvíkingar náðu sér ekki á flug í deildarkeppninni og enduðu í sjöunda
sæti. Þeir mættu Njarðvík í átta liða úrslitum þar sem þeir þurftu að láta í
minni pokann.

Keflavík og Njarðvík mættust í átta liða úrslitu VÍS-bikarsins og þar höfðu
Keflvíkingar betur, Grindavík féll út eftir tap fyrir Val. Keflvíkingar féllu út
í undanúrslitum með tapi fyrir Stjörnunni.

Körfuknattleikstímabil kvenna 2023
Keflvíkingar áttu mjög gott tímabil í Subway-deild
kvenna á síðasta tímabili og tryggðu sér deildarmeist-
aratitilinn. Njarðvíkingar höfnuðu í fjórða sæti og það
voru því deildarmeistarar Keflavíkur og ríkjandi Ís-
landsmeistarar Njarðvíkur sem mættust í fjögurra
liða úrslitum úrslitakeppninnar. Grindvíkingar misstu
hins vegar af lestinni um sæti í úrslitakeppninni.

Keflavík hafði betur gegn Njarðvík og mætti Val í
baráttunni um Íslandsmeistaratitilinn en þar höfðu Valskonur betur.

Svipaða sögu var að segja í VÍS-bikarkeppni kvenna. Eins og hjá körlunum
mættust Keflavík og Njarðvík í átta liða úrslitum þar sem Keflavík hafði
betur. Grindvíkingar töpuðu fyrir Haukum og féllu því úr keppni í átta liða
úrslitum eins og karlaliðið.

Keflavík vann Stjörnuna í undanúrslitum og mætti Haukum í úrslitaleik.
Þar sýndu Haukar talsverða yfirburði og því rann titill númer tvö naumlega
úr höndum Keflvíkinga.

Leiðtogi lagði skóna á hilluna
Eftir síðustu leiktíð ákvað Logi
Gunnarsson að leggja keppnis-
skóna á hilluna góðu eftir
langan og farsælan feril.

Logi var á 42. aldursári þegar
hann hætti en hann á að baki
rúmlega 400 leiki fyrir Njarðvík.
Um 900 leiki á ferlinum, 26 ár í
meistaraflokki og er margfaldur
meistari með Njarðvík. Hann lék
í um áratug erlendis og lék 147
landsleiki fyrir Íslands hönd.

Njarðvíkingar heiðruðu Loga
fyrir leik í undanúrslitum Ís-
landsmótsins og færðu honum
rimlastand númer 14 úr Ljóna-
gryfjunni en það var númer Loga
hjá Njarðvík.

Upp og niður tímabil í fótboltanum
Bæði karla- og kvennalið Keflavíkur áttu erfitt uppdráttar síðasta
sumar. Keflavík hóf tímabilið á sigri í Bestu deild karla en þurfti að
leika 23 umferðir til að landa næsta sigri. Að lokum varð það hlut-
skipti Keflvíkinga að falla ogmunu því leika í Lengjudeildinni á þessu
ári. Keflavík hélt hins vegar naumlega sæti sínu í Bestu deild kvenna
og réðist það ekki fyrr en í lokaumferðinni þegar Keflavík vannmikil-
vægan sigur á Selfossi.

Grindavík og Njarðvík áttu sömu-
leiðis í vandræðum í Lengjudeild
karla en bæði lið höfðu þjálfara-
skipti á tímabilinu og björguðu sér
frá falli undir það síðasta. Njarð-
víkingar björguðu sér með minnsta
mun en einungis munaði einu
marki á Njarðvík og Selfossi sem
féll. Grindavík sigldi lygnan sjó
í Lengjudeild kvenna og var um
miðja deild, endaði í sjötta sæti.

Þróttur náði ekki að endur-
heimta sæti sitt í næstefstu deild en
liðið hafnaði í fjórða sæti annarrar
deildar, fjórum stigum frá því að
komast upp og náði sínum fjórða
besta árangri í sögu félagsins.

Tveir deildarmeistaratitlar fóru
til Suðurnesja á síðasta tímabili en
Reynismenn urðu deildarmeistarar
þriðju deildar og RB vann Kríu í
úrslitaleik fimmtu deildar.

Víðismönnum mistókst að vinna
sig upp í aðra deild en lengi vel
voru Reynir og Víðir á toppi þriðju
deildar. Víðir endaði að lokum í
fjórða sæti. Víðismenn fóru samt
ekki tómhentir inn í veturinn
því þeir stóðu uppi sem sigur-
vegarar í Fótbolti.net-bikarnum,
bikarkeppni neðri deilda, sem var
leikinn í fyrsta sinn á síðasta ári.
Víðir mætti KFG í úrslitaleik á
Laugardalsvelli og vann frækinn
2:1 sigur og urðu fyrsta liðið til að
lyfta bikarnum.

Logi með börnum sínum sem afhentuLogi með börnum sínum sem afhentu
plattann fyrir hönd Njarðvíkinga.plattann fyrir hönd Njarðvíkinga.

Mundi

Mér finnst þrettándinn vera
svolítið púkalegur ...

Jólin kvöddmeð
þrettándagleði
í Reykjanesbæ

Að gömlum og góðum sið verða
jólin í Reykjanesbæ kvödd með
þrettándagleði laugardaginn 6.
janúar 2024.

Hátíðin hefst kl. 17:00 með
blysför frá Myllubakkaskóla þar
sem gengið verður í fylgd álfa-
kóngs, drottningar og hirðar þeirra
að hátíðarsvæði við Hafnargötu 12.
Foreldrar eru hvattir til að leyfa
börnunum að taka virkan þátt í
gleðinni með því að klæða sig upp
í ýmis gervi, jafnvel púkagervi en
einnig er skemmtilegt að mæta
með luktir í blysförina til að lýsa
upp gönguna.

Á hátíðarsvæðinu tekur sjálf
Grýla gamla á móti hersingunni,
álfar munu hefja upp raust sína
og syngja þrettándasöngva og alls
kyns kynjaverur verða á sveimi á
svæðinu.

Þrettándabrennan verður á
sínum stað við Ægisgötu og gestum
verður boðið upp á heitt kakó til að
ylja sér.

Loks mun Björgunarsveitin Suð-
urnes sem senda jólin í burtu með
glæsilegri flugeldasýningu eins
og hennar er von og vísa. Það eru
Karlakór Keflavíkur, Kvennakór
Suðurnesja, Leikfélag Keflavíkur,
Skátafélagið Heiðabúar, Björg-
unarsveitin Suðurnes og lúðrasveit
Tónlistarskóla Reykjanesbæjar sem
taka þátt í dagskránni og sjá til
þess að jólin í Reykjanesbæ verða
kvödd með glæsibrag.

Ég var búin að segja þér þetta!
Áramótin liðin og rétt að rifja upp
hvað það var sem stóð upp úr á
liðnu ári. Þetta var held ég ekkert
sérstakt ár ef maður lítur á stóru
myndina. Eilíft rifrildi á stjórnar-
heimilinu, stýrivaxtahækkanir, og
eldgos. Nei. Þetta var ekkert sér-
stakt ár líti maður til þeirra frétta
sem birtust í fjölmiðlum en auð-
vitað er alltaf eitthvað sem gerist
í lífi hvers manns á hverju ári.
Þannig var það líka hjá mér.

„Ég var búin að segja þér þetta“,
er setning sem ég hef heyrt oftar
og oftar undanfarin ár. Venjulega
hefur það verið konan sem hefur
sagt þessa setningu. Þá hefur eitt-
hvað verið að gerast sem ég hef átt
að vita af, en einhvern veginn ekki
komist til skila. Þegar þessi staða
hefur komið upp hef ég venjulega
gripið til þeirra raka að hún hafi

sennilega bara gleymt að segja
mér þetta. Það hefur aldrei virkað,
heldur hefur mér verið bent á að
taka betur eftir, eða jafnvel láta
mæla í mér heyrnina.

Mér fannst nú kannski aðeins of
mikið í lagt þó hún hefði gleymt að
segja mér eitthvað, að það þýddi að
ég ætti að láta mæla í mér heyrnina
en eins og alltaf, gerði ég eins og
mér var sagt. Pantaði mér tíma í
íslenska heilbrigðiskerfinu og bíð
enn bara rólegur. Áfram hélt konan
að gleyma að segja allskonar mik-
ilsverða hluti.

Nýlega átti ég svo leið inn í
verslunarmiðstöð erlendis. Þar var
svona verslun sem bæði auglýsti
sjónmælingar og heyrnarmælingar.
Fannst tilvalið að athuga hvort ég
gæti eitthvað hjálpað íslensku heil-
brigðisþjónustunni og fækkað eitt-

hvað á biðlistanum eftir þjónustu.
Pantaði mér tíma hjá heyrna-
lækninum og sagt að koma fimm
dögum seinna.

Þegar ég mæti er ég tekinn í all-
herjar prufu, teknar myndir inn í
eyrun á mér sem ég gat fylgst með
á skjá. Þetta leit allt vel út, en svo
kom að heyrnarprófinu sjálfu.
Hann sendi allkonar hljóð inn í
eyrað á mér sem ég fannst ganga
vel að heyra. Var sannfærður um að
ég hefði staðið mig vel og heyrninn
væri nánanst hundrað prósent og
gæti fært frúnni þær góðu fréttir.
Það væri ekkert að heyrninni hjá
mér, heldur væri það minnið hjá
henni. Þannig var það ekki.

Læknirinn kallaði fram mynd
af niðurstöðu rannsóknarinnar.
Niðurstaðan var sú að það voru
allskonar hljóð sem ég heyrði

ekki og hafði sennilega ekki heyrt
lengi. Verð að að viðurkenna að ég
varð heldur framlágur þarna inni
í stutta stund. Læknirinn lagði til
að ég myndi prófa að nota heyrnar-
tæki. Ég féllst á það og hann setti
upp heyrnartæki og svo app í
símann. Nú gæti ég stjórnað því
sem ég heyrði, þyrfti ekki framar
að óttast að einhver talaði í bakið
á mér.

Meðan á öllu þessu stóð hafði
konan sest niður á veitingastað í
verslunarmiðstöðinni. Pantað sér
hvítvínsglas sigurviss um að nú
væri stund sannleikans runnin
upp. Ég kom út frá heyrnarlækn-
inum, tók eftir að hávaðinn var
heldur meiri og það sem ég hafði
haldið að væru hljóðværir fuglar
voru nú byrjaðir að syngja há-
stöfum. Gekk heldur undrandi til

hennar á meðan ég var að uppgötva
öll þessi nýju hljóð. Hún spurði:
„Hvernig gekk“? Ég svaraði:
„Læknirinn sagði að ég væri nánast
heyrnarlaus, hann vill að ég fari að
nota heyrnartæki.“ „Ég var búin að
segja þér þetta“, sagði hún, von-
andi í síðasta sinn. Árið 2023 var
árið sem ég fékk heyrnina aftur.
Það á eftir að koma í ljós hvort það
er gott eða slæmt.

HANNESAR FRIÐRIKSSONAR

Hugljúf athöfn á Hlévangi
Undir lok síðasta árs gengu þau Kara Tryggvadóttir og Eysteinn
Sindri Elvarsson í hjónaband, sem þykir í sjálfu sér ekkert svo sér-
stakt nema fyrir þær sakir að giftingin fór fram á Hlévangi í Reykja-
nesbæ og það er sennilega í fyrsta sinn sem gifting fer fram á hjúkr-
unarheimili hérlendis. Ástæðan fyrir vali þessarar óvenjulegu stað-
setningar var að faðir brúðarinnar, Tryggvi Björn Tryggvason, er
vistmaður á heimilinu og til að hann gæti gefið brúðina frá sér var
ákveðið að halda athöfnina á Hlévangi.

Það var hátíðlegt um að litast þegar gestir komu sér fyrir í salnum á
Hlévangi sem var búið að útbúa sem litla „kapellu“ fyrir brúðkaupið. Brúð-
guminn stóð og horfði á þegar Tryggvi leiddi brúðina upp að altarinu þar
sem brúðhjónin játuðust hvort öðru við fallega athöfn fyrir framan sína
nánustu. Séra Brynja Vigdís Þorsteinsdóttir, prestur í Njarðvíkurpresta-
kalli, annaðist giftinguna og hafði hún á orði í upphafi athafnarinnar
að þetta væri ólíkt gleðilegra verkefni en þau sem hún sinnti vanalega á
hjúkrunarheimilinu.

Nýgift!Nýgift!

Séra Brynja Vigdís Þorsteinsdóttir talar til brúðhjónannaSéra Brynja Vigdís Þorsteinsdóttir talar til brúðhjónanna
í fallegur athöfninni á Hlévangi. VF/JPKí fallegur athöfninni á Hlévangi. VF/JPK

Foreldrar brúðgumans, við hlið þeirra situr BjörnForeldrar brúðgumans, við hlið þeirra situr Björn
Bogi, hringaberi og eldri sonur brúðhjónanna. ÍBogi, hringaberi og eldri sonur brúðhjónanna. Í

aftari röð er Frans Elvarsson, bróðir og svaramaðuraftari röð er Frans Elvarsson, bróðir og svaramaður
Eysteins, ásamt konu sinni og dóttur.Eysteins, ásamt konu sinni og dóttur.

Tryggvi leiðirTryggvi leiðir
dóttur sína uppdóttur sína upp

að altarinu.að altarinu.

Foreldrar brúðarinnar.
Karitas Sigurvinsdóttir

og Tryggvi.

Veittar voru viðurkenningar
fyrir fallegar jólaskreytingar
í Suðurnesjabæ þann 21. des-
ember þegar fulltrúar ferða-,
safna- og menningarráðs Suður-
nesjabæjar, þau Oddný Kristrún
Ásgeirsdóttir og Arnar Geir Ás-

geirsson, heimsóttu íbúa þeirra
húsa sem hlutu viðurkenningar
í ár.

Íbúar Suðurnesjabæjar hafa
verið duglegir við að skreyta hjá
sér og lífga upp á skammdegið
með ljósum. Val á ljósa- og jóla-

húsum var í höndum ferða-,
safna- og menningarráðs líkt og
undanfarin ár og fá eigendur og
íbúar húsanna gjafabréf frá HS
veitum við tilefnið sem nýtist
í niðurgreiðslu á rafmagni.
Ljósahús Suðurnesjabæjar árið

2023 er Holtsgata 39 í Sandgerði
og Jólahús Suðurnesjabæjar árið
2023 er Einholt 7 í Garði. Sér-
stakar viðurkenningar fengu íbúar
við Lækjarmót 18 í Sandgerði og
Gauksstaðaveg 2 í Garði.

Jóla- og ljósahúsSuðurnesjabæjar2023verðlaunuð
Einholt 7 Gaukstaðavegur 2 Holtsgatga 39 Lækjarmót 18


